
Wdizh chul cheen Jesucrist
kwaan mkee Mark

Juan mchubnis
(Mt. 8:1-12; Lc. 3:1-9, 15-17; Jn. 1:19-28)
1 Snee mzelo wdizh chul cheen Jesucrist, xaa
nak Xgann Dios.
2 Snee nzhé kwaan mkee Chay, xaa mxaal Dios

zaa kwent kwaan nzhé Dioslo lee xaa, gornanzhé
Xaa:

Wii gu, xaal na tub mandad yilo ke lu,
xaa zee dexkwaa naz ze lu.

3Nu dub gan snee yé xaa naz wen:
“Bdexkwaa gu xnaz Xaa Nabeyy;
bxal gu tub naz nali ze xaa”. [Is. 40:3]

4 Snee mbarlo kwaan nzhé Chay gorna mzhin
Juan Xaa Nchubnis re myet tub pa naz wen. Juan
nchubnis re myet, re xaa mlaa naz nawent nu
mwii xaa lo Dios, zee kiib Dios jwalt kwaan mle
Xaa. Snee mzaa Juan kwent lo re myet.

5 Nu zyen doo myet yezh gro Jerusalén, nu re
yezh win pa nabeyy Judea mzhin mkenzha xtizh
Juan. Nu konxa mzaa re myet kwent re jwalt
kwaan mle xaa, zee mchubnis Juan xaa leen yuu
Jordan.

6 Nu yich led kamey nak xab Juan, nu nzii tub
yed leen Juan. Nu lee kwaan nzhaw Juan nak
mbeso, nu kwaan nzho Juan nak mzhin wen.

7Juan nzaa kwent cheen Dios, nu nzhé xaa:

—Tich na nze stub xaabyi mas non ke na.
Nanont na zee nyent mod xek na tich xkyelyed
Xaa, nel nonra xaabyi zee lo na.

8 Na nchubnis gu kwaan nis, per lee xaabyi zee
chubnis re gu gorna xaal xaa Mbi Naban cheen
Dios lo gu.

Jesus mrubnis nu mzelo nkee zhiin
(Mt. 3:13-4:17; Lc. 3:21-22; 4:1-15)

9 Tub mbizh mroo Jesus yezh Nazaret, yizhyo
kwaanle Galilea, nu mzhin xaa pa kachubnis Juan
re myet, zee mchubnis Juan xaa leen yuu Jordan.

10 Nu gorna mroo Jesus leen nis, mwii xaa lee
yiba mxal, nu lee Mbi Naban cheen Dios mroo
nyaadla naz leen yiba nu mla cho Jesus mod tub
palom.

11 Zee mbin xaa tub bos kwaan mroo naz yiba,
nzhé:

—Lu nak xgaan na, xaa nkedoola na, nu nix doo
nzhak lextoo na ngwii na lo lu.

127Zee mbe Mbi Naban cheen Dios Jesus naz wen.

13Ngu Jesus tub choo mbizh pa nzho re ma wen,
zee mkiil Maxuu Jesus. Zeera lee re mandad cheen
Dios myaad mkanap Jesus.

14Mzhin tub mbizh mlo xaa Juanlozhyib, nulee
Jesus ngwa yizhyo kwaan le Galilea, nu mzaa xaa
kwent cheen wdizh chul cheen Dios,

15nu nzhé xaa:

—Mzhin gaxla mbizh kwaan mleey Dios, gorna
lee Dios nabeyy lo rese myet. Blaa gu naletra gu
kwaan nawent nu wii gu lo Dios, nu ble gu krer
wdizh chul cheen Dios.

Jestis mrezh tap xaa nzen mbal
(Mt. 4:18-22; Lc. 5:1-11)

16 Jesus nzhaze roo nistoo le Galilea leezha
ngune Jesuslo Simdn, nuwech Simon xaa le Ndres.
Lee rop xaa nak xaa nzen mbal. Kagobi xaa
xkyeez xaa leen nistoo zee zen xaa mbal.

17Zee nzhé Jesus lo xaa:

—Breke gu tich na zee le na gu xaa zere myet lo
Dios, kwentaxa nzen gu mbal.

18 Leeka gorzee mlaa rop xaa xkyeez xaa nu
mreke xaa tich Jesus.

19 Nu nzhaze Jesus mas naz delant, zee ngune
xaa lo rop xgann Zebedeo, Juan rop Chag. Nzho
xaa leen tub kano. Kagobde xaa xkyeez xaa.

20 Zee mrezh Jesus rop xaa ne. Nu leeka gorzee
mlaa xaa xuz xaa Zebedeo kwaan re mos, xaa
nkee zhiin lo xaa leen kano, nu lee rop wech xaa
mreke tich Jesus.

Jesus mloo mbi mal lextoo tub xaa
(Lc. 4:31-37)

21 Nu mzeeb xaa yezh Capernaum zhe sab, zhe
kwaan nzholl re nu, xaa Israel, 1o Dios. Nu mzeeb
Jesusleen tub yoo pankasa nunseed nu xtizh Dios,
nu mzelo xaa mseed xaa re myet kwaan nzhi zee.

22 Nu mdedyall doo re xaa nzhon xaa re kwaan
nlu Jesus, nel nseedra Jesus kwaan yalnabeyy ke
re maestr, xaa nlu xtizh Dios.

23 Nu leen yoo paro nkasa re xaa, nzo tub xaa

nzho mbimallextoo. Numbazhe xaanunzhé xaa:
24 —;Chozhiin mzhin lu lo nu Jesus, xaa Nazaret?

¢Che nze lu lux lu nu? Nlabeyy na lu, ne na lee lu
nak Xaa Nzhul, xaa nze lo Dios.
25Jesuts mgalno mbi mal nu nzhé:

—iBsaaw rool! jBroo lextoo xaa ne!
26 Zee lee mbi mal mle zee mzhib xaa yizhgutye
stub welt, nu gorzee lee mbi mal mrazhe nye doo

nu mroo lextoo xaa.
27Nurese xaa nzhi zee mdedyall doo. Numnab-

dizh xaa lo wechxinn xaa nu nzhé xaa:
—iYisutisuti! ¢Cho kwaan kwaane? Xaa ne nlu
duzna re kwaan nanet be, nu axta nabeyy xaa lo
re mbi mal nu nzhona xtizh xaa.
28 Nu zeesi, lijer doo mbin re xaa kwaan mle
Jesus dubse naz yizhyo kwaan le Galilea.

Jesus msekwen xnaazhap Pér
(Mt. 8:14-17; Lc. 4:38-41)

29 Nu gorna mroo Jesus pa nkasa nu nseed nu
xtizh Dios, zee mbe Simon rop Ndres xaa garli
Simon nunoka Juan rop Chag nzha kwaan lee xaa.

30Nulee xnaazhap Simo6n nzho loon nel ne nzak
me, nlen me xlee. Nu gorna mzhin Jesus, zee nzhé
re xaaya lo Jesus.

31Zee lee Jesus mbii gax 1o me nu mzen yaa me,
nu mlis xaa me. Leeka gorzee lee xlee mroo cho
me, numzaa me kwaan ndaw re xaa.

32 Gorna nzeyaaz mbizh, zee ngwano re xaa re
xaa ne nzak lo Jesus, nu re xaa nzho mbi mal

lextoo. )
33 Nu rese xaa yezh mkasa roo yoo pa nzo Jesus,

34 zee msekwen Jesus re xaa ne nzak, nu re xaa
nzak reta klas yalyizh. Nu mloo Jesus zyen mbi
mal lextoo re myet. Nanlaat Jesus nii re mbi mal,
nel nela re mbi mal cho nak Jesus.

Jesus nzo yizhyo Galilea
(Lc. 4:42-44)

35 Nu garziil doo nguxche Jesus mroo xaa, nzha
xaa tub pa nzhekla xaa zo techosa xaa, zee
wdizhno xaa Dios.

36 Simon nu re wechxinn Simén nkwaan re xaa
Jesus.

37Nu gorna nguzhal Jesus lo xaa, zee nzhé xaa
lo Jesus:

—iRese Xxaa kakwaan lu!

38 Per lee Jesus nzhé lo re xaa:

—Chaa gu ya be re yezh nzhi gax nee, zee za
na kwent xtizh Dios lo rese xaa nzho baa, nel
kwaanzee nzhal na le na.

39 Jesus mkanze leen rese yezh kwaan nzhi
yizhyo Galilea, nu mzaa xaa kwent xtizh Dios leen
yoo pa nkasa nu nseed nu xtizh Dios. Noka mloo
xaa mbimal lextoo re xaa.

Jesus msekwen tub xaa nyall cho
(Mt. 8:1-4; Lc. 5:12-16)

40 Nu mzhin tub xaa nyall cho lo Jesus, zee
mkichxub xaalo Jesus nu dub lextoo xaa ngunaab
jabor lo Jesus, nzhé xaa:

—Chelee lu nzhekla lu, nzho mod sekwen lu na
lo yalyizh ne.

41Jesus mles lextoo ngune xaa, nu mgal cho xaa,
zee nzhé Jesus lo xaa:

—Nzhekla na, gakwen lu.

421eeka gorna ngunii Jesus lo xaa, ngokwen xaa
nu ngok nzhul xaa lo yalyizh.

43-447ee nzhé Jesus lo xaa:

—Nik tub kwaan nayét lu lo re myet. Gwa
lo ngwleyy zee wii xaa lo lu, zee né xaa lee lu
ngokwenla. Nu bzaa gon kwaan mnabeyy Ches,

kwaan nzaa xaa nzhakwen yalyizh kwaan nyall
cho, zee ne rese myet lee lu ngokwenla.

45 Zee mlaa xaa Jesus nya xaa, per lee xaa ne
gorna nya xaa nzhé xaaya lo re myet, lee xaa
ngokwenla. Kwaanzee nyentra mod zeeb Jesus
leen yezh, zee mlake Jesus naz wen, nel nyentra
mod zeeb Jesus shaasa. Per zyen doo xaarese yezh
nyalo Jesus.

2

Jesus msekwen xaa mdeen
(Mt. 9:1-8; Lc. 5:17-26)
1Zee mbare Jesus yezh Capernaum, nu nzhala
lak mbizh zeera mbin re xaa lee Jesus nzho leen li

tub xaa. )
2Nu lijer doo mkasa zyen doo xaa. Nixa naz roo

yoo nagaltra kwire xaa, zee mzaa xaa kwent xtizh

Dios lo re xaa. ]
3Tap xaa nzeno tub xaa mdeen lo Jesus.

4 Nu nel nzhi doo xaa, nanzaat lugar zeeb xaa
yino xaa xaa ne lo Jesus. Zee mtexoob xaa xaa naz
yek yoo. Nu mxal xaa tub tik yek yoo, zeera mzaa
lugar msela xaa dub yag mdeen paro nzo Jesus.

>Nu gorzee mzeen Jesusleere xaanzeno mdeen
ngwii lo Dios, zee nzhé Jesus lo xaa mdeen:

—Xgaan, lee re jwalt cheen lu ngulola mzhe.

6 Per zee nzob lak maestr, xaa nlu xtizh Dios, nu
mle xaa xgab leen lextoo xaa:

7“:Chonoon shaa nzhedizh xaa ne? Kwenta Dios
nzhedizh xaa. Nyent cho xaa nzho mod chee
jwalt, nebse Dios.”

8 Per lee Jesus nela cho xgab nle re maestr, zee
nzhé Jesus lo xaa:

—¢Chozhiin shaa nle gu xgab?

9 ¢Cho kwaan nzak gu? ¢Cho kwaan mas nana-
gant yé na lo xaa ne nzak: “Ngulola mzhe re jwalt
cheen lu”, o sekwen na xaa ne nzak nu yé na lo
xaa: “Guxche, bzen xkag lu nu zyaa”?

10 Le na kwaane lo gu, zee wii gu lee na nkano
yalnabeyy chee re xjwalt gu, nel lee na nak Xaa
Mzhin Ngok Myet.

Kwaanzee nzhé Jesus lo xaa mdeen:

11 —Guxche. Zen xkyag lu, nu zyaa garli lu.

12 Gorzee mzoli xaa mdeen, nu mzen xaa xkyag
Xaa, nya xaa. Rese xaa nguneya ndedyall xaa,
mbill xaa lo Dios, nzhé xaa:

—iYisutisuti! jTira zer ne be lo tub kwaan snee!
iDios nle kwaan gro doo!

Jesus mrezh Levi
(Mt. 9:9-13; Lc. 5:27-32)
13 Nu zeera mroo Jesus leen yezh, nzha xaa naz
roo nistoo stub welt, zee mkasa zyen doo myet lo

xaa. Numzelo xaa mseed xaa re xaa. )
14 Gorna nzhaded Jesus roo yoo paro nzob Levi,

xgann Alfeo, xaa ntop demi kwaan nya naz Roma,
zee nzhé Jesus lo xaa:

—Breke tich na. . ]
Zee nguxso xaa, nu mreke xaa tich Jesus.

15 Ngulo mded kwaane, zee ngwa Jesus garli
Levi nu ndaw xaa kwaan re xaa ntop demi, nu re
xaa nzeb jwalt, nu re xaa mseed lo Jesus, nel zyen
re xaa nzeb jwalt nreke tich xaa.

16 Nu gorna ngune re maestr nu re fariseo lee
Jesus kayaw kwaan re xaa nzeb jwalt, nu kwaan
re xaa ntop demi, zee nzhé xaa lo re xaa mseed lo
Jesus:

—¢Chozhiin nzhaw xmaestr gu kwaan re xaa
ntop demi, nu kwaan re xaa nzeb doo jwalt?

17 Gorna mbin Jesus kwaane zee nzhé xaa lo re
Xaa:

—Xaa nanet nzak, nankint xaa zee doktor, per
lee re xaa ne nzak, xaa zee nkin doktor. Nanzhalt
na kwezh na re xaa wen, lee na nzhal kwezh re
xaa nzeb jwalt.

Ngunaab xaa lo Jesus cheen kwaan nkwan xaa
(Mt. 9:14-17; Lc. 5:33-39)
18 Re xaa mseed lo Juan nu re fariseo nkwan
xaa gorna nanzhawt xaa nik tik kwaan, kwaanzee
mbiid re xaa lo Jesus nu nzhé xaa:

—¢Chozhiin nkwan re xaa mseed lo Juan nu re
xaa kaseed lo fariseo, per lee re xaa kaseed lo lu
nakwant xaa?

19Jesus nzhé:

—Ble gu xgab kwaane. Nyent mod le gu zee
kwan re xaa nzho jondang zee nagawt xaa, gorna
lee xaa kachelya nzoka kwaan re xaa.

20 Per zhin tub mbizh wee xaa xaa kachelya; nu
gorna zhin mbizh ba, zeesilee re xaa nzhaal kwan
nu nagawt xaa nik tub kwaan.

21°Nik tub xaa nakobdet tub lee ler kub cho tub
lee ler gox, nel lee ler kub ndop zee mas chaza ler
g0x, nu zee nyentra mod le xchiin xaaya.

22 Nu nixa nangot xaa xis ub kwaan kub leen
mbud yed gox. Nel lee xis ub kwaan kub gorna
yixooba chaza mbud yed gox. Zee lee xis ub

kwaan nzho leena xo nu lee mbud lux. Kwaanzee
lee xis ub kwaan kub nzhaal yo leen tub mbud yed

kub.

Lee xaa mseed lo Jesus mtop son nzhobxtil zhe
sab
(Mt. 12:1-8; Lc. 6:1-5)

23 Nu zhe sab, zhe kwaan nzholl re nu lo Dios,
lee Jesus nzhaze wen pa mgaan xaa nzhobxtil.
Nzhaze re xaa nzha xaa, lee re xaa mseed lo Jesus
mzelo mtop son nzhobxtil.

24Zee lee re xaa fariseo, nzhé lo Jesus:

—¢:Chozhiin nle re xaa nreke tich lu kwaan ba,
kwaan nanzhaalt le be zhe sab?

25Jesus mkeb nzhé:

—¢Che zer lab gu Xkyech Dios, kwaan mle David
leezha ngok nlaan xaa nungok nlaan re wechxinn
xaa nu nkin xaa kwaan gaw xaa?

26 Zee lee David mzeeb leen yidoo cheen Dios,
leezhangu Abiatar ngwleyynon doo zee, nundaw
David pan kwaan mzhib xaa lo Dios, kwaan nyent
mod gaw re xaa, kwaan nebse re ngwleyy nzho
mod gaw. Nu lee David mzaaya ndaw re xaa
nzhake tich David.

27Lee Jesus nzhé lo re xaa:

—Zhe sabmdexkwaa Dios zee deed wen re myet,
nunamdexkwaat Diosre myet zee nabeyy zhe sab
lo myet.

28 Kwaanzee na nabeey lo zhe sab, nel na nak
Xaa Mzhin Ngok Myet.

3

Jesus msekwen xaa mbizh yaa
(Mt. 12:9-14; Lc. 6:6-11)
1Stub welt mbare Jesus mzeeb pa nkasa nu seed
nu xtizh Dios, nu baa nzo tub xaa mbizh yaa.

2Nuleelak xaa nzob ngwii, ne che sekwen Jesus
yaa xaa, zhe sab, zhe kwaan nzholl nu lo Dios, zee
kwaan xaa mod gaazh xaa kwaan tich Jesus.

3Zee nzhé Jesus lo xaa mbizh yaa:

—Guxso, nu bzo xsaww lo rese xaa.

4Nzhé Jesuslo re xaa:

—iXomod nzhé wdizh kwaan mkee Ches? ;Cho
kwaan nzho mod le be zhe sab, kwaan wen o
kwaan nawent? ;Che wen sekwen xaa tub xaa, o
che wen gut xaa tub xaa?

Per nik tub xaa namkebt, rese xaa zheta mri.

> Jesus mnayii doo mwiilo re xaa nzhilo xaa, nu
nales doo ngok lextoo Jesus ne re xaa, nel namlest
lextoo re xaa ne xaa, xaa mbizh yaa. Zee nzhé
Jesus lo xaa mbizh yaa:

—Bseli yaa lu.

Nu gorna mseli xaa yaa xaa, gorzeeka ngok-
wena.

6Zee lee re xaa fariseo mroo mzhaal xaa kwaan
re xaa nreke tichrey Herod, zee mkwaan xaa mod

gut xaa Jesus.

Mkasa zyen doo myet roo nistoo

7 Zee mroo Jesus naz baa, zee mzhin xaa roo
nistoo kwaan re xaa mseed lo xaa. Nu zyen doo
myet xaa yizhyo Galilea mreke tich xaa.

8 Noka re xaa yizhyo le Judea, nu re xaa yezh
gro Jerusalén, nu re xaa yizhyo le Idumea ngwa lo
Jesus; noka myaad re xaa nzho stub lad roo yuu
Jordanlo Jesus, noka myaad re xaa xchop yezh gro
le Tiro nu Sidon lo Jesus. Nu zyen myet mbin re
kwaan mle Jesus, zee mbiid re xaa lo Jesus.

9Zee nzhé Jesus lo re xaa mseed lo xaa:

—List bzo gu tub kano yixoob na leen, nel zyen
doo myet nzeke tich na, nu ntaaw doo re xaa na.

10 Sbaa nzhé Jesus nel zyen doo xaa ne nzak
msekwen xaa, zee mtaaw doo re xaa Jesus nel

nzhekla re xaa gal re xaa cho Jesus, zee yikwen re
Xaa.
11 Nu gorna ngune re mbi mal kwaan nzho

lextoo re myet lo Jesus, zee mlebi mbi mal re xaa
lo yo lo Jesus, nu mrazhe re mbi mal, nzhé re mbi

mal: )
—Lu nak Xgann Dios.

12Zee lee Jesus mgalno re mbi mal zee, nu nzhé

xaa lo re mbi mal:
—Nik tub lo nayét gu nen cho nak na.

Jesus mleey chiibchop xaa kayaa yalnabeyy lo

aa
(Mt. 10:1-4; Lc. 6:12-16)
13 Nguxoob Jesus yek yi nu mrezh xaa re xaa
nzhekla xaa, zee ngwa re xaa ne lo Jesus.
14 Zee mleey Jesus chiibchop xaa reke tich xaa,

zee xaal xaa xaa zaa xaa kwent xtizh Dios.
15Nu lee Jesus mzaa yalnabeyy lo re xaa zee koo

Xaa re mbi mal lextoo re myet.

16 Chiibchop xaa ne nak xaa mleey Jesus:

Simon (xaa mlole Jesus Pér),

17 Chag,

Juan (rop wech xgann Zebedeo, nu rop xaa ba
mlole Jesus Boanerges, kwaane nii: “Xaa nii
kwenta ngwzi”);

18 Ndres,

Lip,

Tol,

Teo,
Max,

X

Chag (xgann Alfeo),

Tadeo,

Simoén (xaa nkedoola lazh),

19Judas Iscariote (xaa zaa Jesus lo re xaa gut xaa).

Nzhé xaa lee Jesus nkano yalnabeyy cheen mer
Maxuu
(Mt. 12:22-32; Lc. 11:14-23; 12:10)
20Nu ngulo mded kwaane, zee mzeeb Jesus leen
tub yoo. Nu stub welt zyen doo myet mri dub welt

lo Jesus nu lo re xaa mseed lo xaa, nixa nyent mod
gaw xaa.

21 Nu gorna mbin re sawlizh Jesus kwaane zee
ngwa xaa zee yaxii xaa xaa, nel nzhé re xaa:

—Nzhak naxen xaa.

22 7Zee mzhin re maestr xaa nlu xtizh Dios yezh
Jerusalén pa nzo Jesus, nu nzhé xaa lo re xaa nzhi
baa:

—Lee Jesus nkano yalnabeyy cheen Beelzebu,

xaa nak mer Maxuu, xaa nak rey cheen rese mbi
mal, kwaanzee Beelzebu mzaa yalnabeyy lo Jesus,
zee nzho mod ngoo Jesus mbi mal.

23Nu mrezh Jesus re xaa pa nzo Jesus, zee mzaa
Jesus tub kwent nabix lo xaa zee ne xaa xomod
naka. Nu nzhé Jesus:

—¢Che nle gu xgab koo Maxuu leeka Maxuu?

24 Chelee tub yezh nzhak chop tant nu dil xaa
kwaan leeka re sawlazh xaa, nadiit yezh ba xche.

25 Noka chelee re xaa nzho tubka yoo nzhak
chop tant kwaan leeka re sawlizh xaa nu ndil xaa
kwaan leeka re xaa, nadiit re sawlizh xaa ba xche.

26 Kwaanzee chelee Maxuu dil kwaan leeka
Maxuu, nadiit yalnabeyy cheen Maxuu xche.

Telisa lee Maxuu lux.

27'Nu sbaaka, nik tub xaa nyent mod zeeb leen li
tub xaangezh, lewann xaa rese kwaan nkano xaa,
chelee xaanakadotxaa xaayilo. Kadoxaaxaa, zee
nzhomod wee Xxaare kwaan nkano xaaleenlixaa.

28 "Wlipa na kwaane. Nzho mod chee Dios reta
klas jwalt kwaan nle xaa axta re kwaan nge xaa lo

Dios.
29 Per loka xaa nge lo Mbi Naban cheen Dios,

nacheetra Dios jwalt ne. Kwaane nak tub jwalt
kwaan nkened lextoo xaa tira.

30 Kwaane ngunii Jesus nel nzhé re xaa lee Jesus
nkano yalngezh cheen Maxuu.

Xnaa Jesus nu re wech Jesus
(Mt. 12:46-50; Lc. 8:19-21)
31Zee mzhin xnaa Jesus nure wech Jesus panzo
Jesus. Nu mlaz re xaa naz jwer, zee mxaal xaa tub
xaa yichezh Jesus.
32 Nu zyen doo xaa nzob dub welt lo Jesus, zee
nzhé xaalo Jesus:
—Lee xnaa lu nu re wech lu nzhi naz jwer
kabezh lu.
33 Nu mkeb Jesus nzhé:
—:Chonakxnaananurewechnanurebzanna?
34Nu mwii Jesus lo re xaa nzob dub weltlo Jesus,
nu nzhé xaa:
—Wii gu, nee nzhi re wech na, nu xnaa na.

35 Loka cho nle kwaan nzhekla Dios, re xaa zee
nak mod wech na, nu bzan na, nu Xxnaa na.

4

Kwent nabix cheen xaa nchech nzhobxtil lo yo
(Mt. 13:1-23; Lc. 8:4-15)

1 Stub welt mzelo Jesus mseed zyen doo myet
roo nistoo. Nel zyen doo xaa mri lo xaa zee
nguxoob xaa leen tub kano, nu mzob xaa leen
kano kwaan nzhib lo nistoo. Lee re myet mri roo
nistoo.

2Zee mlu xaa zyen doo kwaan lo re xaa kwaan
kwent nabix. Nu nzhé xaa lo re xaa:

3 —Kenzha gu kwent kwaan za na. Tub welt lee
tub xaa nchech nzhobxtil lo yo.

4 Leezha kachech xaa nzhobxtil lo yo, rola mla
leen naz, zee nzha re mbyin nu ndawa.

>Zlaka mlalo ke pa nyent zyen yo. Nzhobxtil ba
lijer doo mlen nel nyent zyen yoo pa mlaya.

6 Per gorna mlen mbizh nu mla doo neey, zee
mbizha nel nagrot nzho loxa.

7Zlakamlaleenyagyich, zeelee yagyich mdina,

zee namzaata xle. .
8 Per lee stub naz nzhobxtil kwaan mla lo yo

wen, chul doo mxena nu chul doo ngoka. Tub
nzhobxtil mzaa galbchii nzhobxtil, stuba mzaa
chongal nzhobxtil, nu stuba mzaa tub gayoo
nzhobxtil.

9Nu nzhé xaa:

—iLoka xaa nzob nzha, nzhaal gon kwaane!

10 Leezha mlake nebse Jesus kwaan chiibchop
xaa mseed lo xaa nu zlak xaa kwaan nzhi gax lo

xaa, mnabdizh re xaa xomod nak kwent kwaan
mzaa xaa. )
11Zee nzhé Jesus:

—Diosmzaayoyekre guzeene guxomodnakre
kwaan nanyunt cheen pa nabeyy Dios; per lee lo

stub naz xaa kwaan nanreket tich na, niina duzna
kwent nabix lo xaa.

127Zee nixa wii xaa naluta lo xaa, nixa gon xaaya
nalata yek xaa, zee nalaat xaa kwaan nawent
kwaan kale xaa zee nacheet Dios jwalt cheen xaa.

13Zee nzhé Jesus lo re xaa:

—c:Chenanlatkwentne yekre gu? ¢ Xomod la stub
naz kwent nabix yek gu?

14 Xaa nchech nzhobxtil lo yo nak kwenta tub
xaa nzaa kwent xtizh Dios.

15 Re xaa nak mod ben kwaan mla leen naz, nak
re xaa sbaasa nzhon xtizh Dios, zee nze Maxuu
nkiib xtizh Dios lo xaa, kwentaxa nak nzhobxtil
kwaan mla leen naz kwaan ndaw mbyin.

16 Stub naz xaa nak kwenta ben kwaan mlalo ke
pa nyent zyen yo; nu nyakdoola xaa mkayaa xaa
xtizh Dios gorna mbin xaaya.

17 Per nak xaa mod nzhobxtil kwaan nanecht
nzho lox, kwaanzee nanyet nzo xaa lo xtizh Dios.
Nu gornanzhin yalzilo xaalo xtizh Dios nu nrenal
Xaa xXaa, zee nlaa xaa Dios.

18 Stub naz xaa nak kwenta nzhobxtil kwaan
mla leen yag yich; nzhon xaa xtizh Dios,

19 per nle doo xaa xgab re kwaan yizhyo ne, nu
nzoblazh doo xaa demi nu rese kwaan yizhyo ne,
nure kwaane nkade xaa, zee nluux xtizh Dios leen
lextoo xaa. Xaa ne nak kwenta nzhobxtil kwaan
namzaat xle.

20Per stub naz xaa nak kwenta nzhobxtil kwaan
mla lo yo wen. Nzhon xaa xtizh Dios, nu

nkayaa xaaya kwaan dub lextoo xaa. Xaa ne
nak kwenta son kwaan mzaa galbchii nzhobx-
til por tub nzhobxtil, zlak xaa nak kwenta son
kwaan mzaa chongala, nu zlak xaa nak kwenta
son kwaan mzaa gayooya.

Kwent cheen xni
(Lc. 8:16-18)

217esus nzhé stub welt:

—Nik tub xaa nankeet xni bruj nu nsaaw xaa
yeka kwaan tub almud o chep xaaya xan loon,
sinka nzob xaaya pa ya zee zaaya xni lo re xaa
nzho leen yoo.

22 Nik tub kwaan xlaan nyent mod nalut, nixa
tub kwaan nzholaan nyent mod nanet re xaa loya.

23 jLoka xaa nzob nzha, nzhaal gon kwaane!

24Wen kenzha gu re kwaan nii na. Leeka medid
kwaan nchiix gu kwaan nzaa gu lo stub naz xaa,
leeka sbhaa chiix Dios kwaan zaa xaa lo gu, nu axta
masra zaa xaaya lo gu.

25 Nel re xaa kwaan nkano kwaan, masraya
kayaa xaa; per lee re xaa nankanota axta chep re
kwaan nkano xaa yiib lo xaa.

Chop kwent nabix cheen xomod nak pa nabeyy
Dios
(Mt. 13:31-35; Lc. 13:18-19)

26 Kwaane nzhé Jesus:

—Nal za na stub kwent zee ne gu nen xomod nak
pa nabeyy Dios. Leeya nak kwenta tub xaa mlo
ben lo yo.

27 Nixa naxna nixa nanaxnat xaa zhe nu yaal,

per lee ben nlen nu nrooya, per nanet xaa xomod
nrooya,

28 nel yizhyo nserooya. Yilotlaka nlen xkocha,
zeera nzhib yaaya, nu gwluzhtlaka nzaaya son.

29 Leezha nla xyecha, zee nchoog xaaya kwaan
syer nel mzhinla mbizh kwaan ndopa.

30 Kwaane nzhé Jesus:

—Nal za na stub kwent nabix lo gu, zee ne gu
xomod nak pa nabeyy Dios.
31 Leeya nak kwenta tub bizh cheen mostas.

Bizh ne nak bizh kwaan mas chut lo rese bizh.
32 Per leezha nxeen xaaya nu nlena nrooya, nu

nzhak zyen ram cheena, nu nzaaya xkal. Nu
ndexkwaa re mbyin xlaaz ma loya.

33Snee mlu Jesus xtizh Dios kwaan kwent nabix,
kwenta re kwent ba. Snee nii xaaya axta paro laya
yek re xaa.

34Leezha nii xaa lo re myet duzna kwaan kwent
nabix nii xaalore xaa, per leezha ngulo nlake xaa

kwaan re xaa mseed lo xaa, zeera nii xaaya klar lo
re xaa.

Mbi nu nistoo nzhon xtizh Jesus
(Mt. 8:23-27; Lc. 8:22-25)

35Leekazhe zee gorna ngulo ngwaaz mbizh, zee
nzhé Jesus lo re xaa mseed lo xaa:

—Chaa gu, ya be stub ta roo nistoo.

36 Nu mlaa xaa rese xaa nzhi zee nu nguxoob re
xaa leen kano kwaan nguxoob Jesusleen, nunzha
re xaa. Nu noka mreke zlak kano tich re xaa.

37 Nu mzelo tub mbi dox doo mroo, nu mzelo
nistoo mgun nu axta mzeeba leen kano.

38 Per lee Jesus mkoo tub kwaan yek nu naxna
Xaa naz tras leen kano. Zeera mloo xaa mkaal lo
Jesus nu nzhé xaa:

—Maestr, ¢(che nanlet lu xgab nu mer law re be
leen nistoo?

39 Zee nguxche Jesus nu mgalno xaa mbi nu
nzhé xaa:

—iKexa! jZheta!

Mlaz mbi, nu lee nistoo zheta ngok.

40 Zee nzhé xaa lo re xaa mseed lo xaa:

—¢Chozhiin tant nzheb doo gu? ¢Che nangwiit gu
lo Dios?

41 Per mzheb doo re xaa nu mdedyall xaa, nu

nzhé xaa lo re wechxinn xaa:
—¢Cho Xaa ne? jEra gro doo kwaan nle xaa ne!

¢Chozhiin axta mbi nu nistoo nzhon xtizh xaa?

S

Xaa yezh Gadara, xaa nzho mbi mal lextoo
(Mt. 8:28-34; Lc. 8:26-39)

1 Nu gorna mzhin Jesus stub ta roo nistoo,
yizhyo cheen re xaa Gadara,

2mlaJesusleen kano. Zee mzhin tub xaa nkanze
leen yeer, pa nyu re xaa ngut, nu mzhin xaa lo
Jesus. Xaa ne nzho mbi mal lextoo.

3 Leen yeer pa nyu re xaa ngut nak li xaa. Nik
tub xaa nalet gan kado xaa nixa kwaan kaden.

4Nel zyen welt nzha kado xaa yaa xaa nu nii xaa
kwaan kaden, per nle xaa gan nle praa xaaya; nu
nik tub xaa nayet lo xaa.

5Yaalnu zhe nkanze xaaleen yeer panyure xaa
ngut nunkanze xaaleen yi. Mbazhe xaa, nu leeka
lee xaa ngin xaa kwaan ke.

6 Zitra ngune xaa lo Jesus nu mrexonn xaa
mkichxub xaa lo Jesus.

7-8 Zee nzhé Jesus:

—Mbi mal, broo lextoo xaa ne.

Zee dub gan mbazhe xaa nzhé xaa:

—Jesus. iLaa, nateedt lu nu bid! jLu nak Xgann
Dios yiba! Naab nalo lu, nateedt lu nu bid.

9Zee mnahbdizh Jesus:

—¢Cho le gu?

—Nu le Zyen Doo —nzhé xaa—, nel zyen doo nu.

10Zee lee re mbi mal ngunaab doo jaborlo Jesus,
zee nakoot xaa mbi mal yizhyo ba.

11 Gax cho yi zee nzhi zyen kuch, ma kayaw.

127ee lee re bi mal zee ngunaab jabor lo Jesus:

—Bxaalnunazlorekuch, nublaa zeebnulextoo
ma.

13 Jesus mzeyal. Zee mroo re mbi mal lextoo
xaa, nu mzeeb re mbi lextoo re kuch, kan chop
mil kuch nzhi baa. Nu leeka gorzee mzelo re kuch
mrexonn mkato naz yat mla axta leen nistoo. Nu
ngwep re ma nis nu tira ngut ma.

14 Nu re xaa nkano re kuch mrexonn nya nu
nzhé xaaya lo re xaa nzhi wen nu lo re xaa nzho
yezh, nen cho kwaan ngok. Zee zyen xaa ng-
waselach nen cho kwaan ngok.

15 Leezha mzhin xaa pa nzo Jesus, zee ngune re
xaaloxaangumbimallextoo; nzobla, nak xab, nu
ngokwenla xaa, zee mzheb doo re xaa.

16 Nure xaa ngune xomod ngok xaa ngu mbi mal
lextoo, nu xomod ngok re kuch, mzaa xaa kwenta

lo stub naz xaa. _ ] ]
17Zeengunaabre xaajaborloJesus nunzhé xaa:

—Broo nee, nakwaztra lu nee.

18 L.eezha mbare Jesus leen kano, lee xaa ngu
mbi mal lextoo ngunaab xaa jabor lo Jesus, nzhé:

—Laa reke na tich lu.

19Per lee Jesus namzeyalt, zee nzhé Jesus lo xaa:

—Zyaa garli lu nu lo re sawlizh lu, guzh kwaan

mle Xaa Nabeyy lo lu, nu xomod mles lextoo xaa
ne xaa lu.

20 Zee nya xaa, nu mzaa xaa kwenta lo re chii
yezh kwaan le Decdpolis re kwaan gro doo mle
Jesus lo xaa. Nu rese xaa mdedyall doo.

Jesus msekwen tub ngwnaa nu mseban xchap
Jairo
(Mt. 9:18-26; Lc. 8:40-56)
21 Leezha mbare Jesus nyaad leen kano, leezha
ngwa xaa stub ta roo nistoo, zyen doo xaa mri lo

Xaa roo nistoo. .
22 7ee lee tub xaa le Jairo, xaa nabeyy pa nkasa

nu nseed nu xtizh Dios, mzhin gax xaa lo Jesus, nu
mkichxub xaa lo Jesus.

23Zee ngunaab xaa tub jabor kwaan dub lextoo
Xaa, nunzhé xaa:

—Merla yilo yet xchap na. Le tub jabor lo na,
chaayabezeezhiibluyaaluyekmad, zee gakwen
mad zee ban mad.

24 Jesus ngwa kwaan lee xaa. Nu zyen doo xaa

mreke tich xaa nu ndaaw doo xaa.
25 Nu lo re xaa nzha tub ngwnaa, me nzhala

chiibchop liin tubka nded ren lextoo.

26 Bid doo kaded me. Rese xdemi me mzaa melo
re doktor nu nanet me gakwen me, nel lee yalyizh

cheen me masra nzharoo. )
27 Leezha mbin me re kwaan kale Jesus, mrep

me xsaww lo re xaa nzhi lo Jesus, zee mzhin me
tich Jesus, nu mgal me cho xab xaa,

28 nel mle me xgab: “Chelee na gal na cho xab
Jesus, zee gakwen na”.

29 Gorna mgal me xab Jesus, gorzee lee ren mlaz,
nu mzeen me lee yalyizh cheen me ngokwen.

30Leeka gorzee mzeen Jesus, lee Jesus msekwen
tub myet kwaan nebse yalngezh cheen xaa, zee

myek xaa nu mnabdizh xaa lo re xaa nzhake tich
xaa:

—¢Cho mgal cho xab na?

31Re xaa mseed lo xaa nzhé:

—Wii, ntaaw re xaa lu, nu mnabdizhra lu: “;Cho
mgal cho xab na?”

32Perlee Jesus mwii dub welt zee ne xaa cho xaa
mgal cho xab xaa.

33Zeelee ngwnaa ne nxizh doolo yalnacheb nel
mzheb doo me, nel shaa nzhé Jesus. Zee mbii me
gax lo Jesus nu mkichxub me lo xaa, nu mzaa me

rese kwent 1o xaa.
34Zee nzhé Jesus lo ngwnaa ne:

—Xchap na. Nel mwii lu lo Dios, zee ngokwen
lu. Wen nyalu nal, nel ngulola ngokwen lu yalyizh
cheen lu.

35Kaniika Jesus, lee lak xaa sawlizh Jairo mzhin
lo Jairo. Nu nzhé xaa lo Jairo:

—Ngulola ngut xchap lu, nankintra nii lu lo
maestr. ' .
36 Per leezha mbin Jesus kwaan nzhé re sawlizh

Jairo, zee nzhé Jesus lo Jairo:

—Nazhebt lu, nebse bwii lo Dios.

37Nu namzaat xaa diizh reke mas xaa tich xaa,
nebse Pér, Chag nu Juan, wech Chag.

38 Nu leezha mzhin Jesus garli Jairo, ngune xaa

lee re xaa nzhi baa nzhonn nu mbazhe re xaa.
39 Mrep xaa leen yoo nu nzhé xaa:

—¢Chozhiin tant nkee gu rezh nu nzhonn gu? Nel
nanguta mad, nebse naxna mad.

40 Mxizhno re xaa Jesus. Per lee Jesus mloo re
xaaleenyoonumbe xnaamad nuxuzmadnuyon
xaa mseed lo xaa, nu mzeeb xaa pa nax mad.

41Zee mzen Jesus yaa mad nu nzhé xaa lo mad:

—Talita kumi. (Wdizh ne nii: “Mad, jguxche!”)

42 Tas nguxche mad nu mze mad; chiibchop liin
nzho mad. Nu rese xaa mdedyall ngune kwaane.

43Jesus nzhé:

—Nik tub lo nayét guya.

Nu nzhé xaa:

—Zaa gu kwaan gaw mad.

6

Jesus mzhin Nazaret
(Mt. 13:53-58; Lc. 4:16-30)
1 Mroo Jesus naz ba, zee nya xaa naz lazh xaa,

kwaan re xaa mseed lo xaa.
2 Leezha ngok zhe sab, zhe kwaan nzholl re nu

lo Dios, zee mzelo Jesus mseed re myet, pa nkasa
nu nseed nu xtizh Dios. Mdedyall re xaa gorna
mbin xaa kwaan nzhé Jesus. Zee nzhé re xaa lo

wechxinn xaa:
—¢iPa mseed xaa ne re kwaan nzhak xaa? ¢Che

Dios mzaa rese kwaan nzho yek xaa, zee nzho
mod nle xaa re kwaan gro doo ne?

3 {Xaa ne nak karpinter xgann Mari! jRe wech
xaa nak Chag, Che, Judas nu Simén nu re bzan xaa

nzho leeka nee! ] .
Kwaanzee nanont Jesus lo re xaa, nu nixa

nanzhont xaa xtizh xaa.
4Jesus nzhé lo re xaa:

—Nik tub xaanzaa kwentkwaan nzhé Dioslolee
xaayilo, namkayaawent re sawlazh xaa xaa nure

sawlizh xaa nu re xaa nzho li xaa.
> Namlet Jesus zyen kwaan gro lazh xaa, lakse

xaa mzhib xaa yaa xaa cho nu ngokwen.
6 Nu ndedyall Jesus ngune xaa lee re sawlazh
Xaa nangwiit lo xaa. Nu zee mroo Jesus lazh xaa,

nu ngwa xaa re yezh kwaan nzhi gax nu mseed
xaa re xaa nzho re yezh ba.

Jesus mxaal re xaa mleey xaa zaa kwent cheen
pa nabeyy Dios
(Mt. 10:5-15; Lc. 9:1-6)

7 Jesus mrezh chiibchop xaa kwaan mseed lo
Xaa, zee xaal xaa chopga xaa, nu nzhé xaa lo xaa:

—Za na yalnabeyy lo gu zee nzho mod koo gu
rese mbi mal lextoo re myet.

8 Noka nzhé Jesus lo re xaa:

—Be gu tub garrot per naweet gu mas kwaan,
nixa yex kwaan yo re xcheen gu leen, nixa kwaan
gaw gu, nixa demi.

9Nzhaal ke yelyed nii gu, per nanzhaalt wee gu
stub naz ler.

10 Nu nzhé xaa:

—Lokaxanayoo zhin gu, kwaz gu zee axta gorna
yilo roo gu yezh ba.

11Nu chelee tub yezh nanzheklat kayaa gu, broo
gu leen yezh ba nu brib gu yide kwaan nkee tich
xkyelyed gu, zee ne re xaa yezh ba lee re sawlazh

xaa mle kwaan nawent.
12 Zee mroo re xaa ngwa, nu nzhé xaa lo re xaa

1ze]e) laa xaa naletra xaa kwaan nawent nu wii xaa
o Dios.
13Zyen doo mbi mal mloo xaalextoo re myet, nu

mteeb xaa anseyt cho re xaa ne nzak nu ngokwen
re xaa.

Xomod ngut Juan Xaa Nchubnis
(Mt. 14:1-12; Lc. 9:7-9)
14 Nu rese yezh mxonn wdizh cheen Jesus, zee

mbin rey Herod re kwent cheen Jesus, nu nzhé
Xaa:

—Xaa ne nak Juan Xaa Nchubnis mroban,
kwaanzee nzho mod nle xaa re kwaan gro doo.

15Lee stub naz xaa nzhé:

—Lee Jesus nak Li, xaa mzaa kwent kwaan nzhé
Dios lo lee xaa yilo.

Nu lee stub naz xaa nzhé:

—Lee Jesus nak stub re xaa mzaa kwent kwaan
nzhé Dios lo lee xaa yilo, mroban.

16 Per leezha mbin Herod re kwaane, nzhé xaa:

—iLee Juan xaa mxaal na nguchoog xaa yek,
mroban!

17 Yilo mxaal Herod zen xaa Juan nu mlo xaa
Juan lozhyib, nel nayii Herodias ne Juan, nel lee
Herodias nak sa Lip, wech Herod, per mka Herod
me.

18 Nel Juan nzhé lo Herod:

—Nawent nkano lu sa wech lu.

19 Kwaanzee nayii doo Herodias ne Juan, nu
nzhekla me gut me Juan, per nyent mod gut me
Juan,

20 nel nzheb doo Herod ne Juan. Kwaanzee
nkanap Herod xaa, nel ne xaa lee Juan nak tub
xaabyinambeynunalinzolo Dios. Nunzaa Herod
yek Herod nzhon xtizh Juan, nu gorna nzhon xaa
xtizh Juan, nle doo xaa xgab.

21 Per tub mbizh mle Herod tub yalni gro doo,
zhe kwaan nguxoob xaa liin. Nu mrezh xaa rese
xaa nabeyy, nu rese xaa nabeyy lo re soldad nu
rese xaa non re yezh cheen Galilea, zee mbid re
xaa lo yalni cheen Herod.

22 Zee lee xchap Herodias mrep mkanii paro

mzob Herod kwaan re xaa mrezh xaa. Nu lee
Herod nyula doo mod mkanii me, nu noka re xaa

mrezh xaa nyula mod mkanii me, zee nzhé Herod
lo me:
—Naab kwaan nzhekla lu, na zaya.

23Nu nzhé Herod lo me:
—Wlipa naya, loka kwaan naab lulona, za naya,
axta nzho mod za na rol pa nabeey na lo lu.

24Nu gorzee mroo mad nu ngwanabdizh mad lo
xnaa mad nu nzhé mad:

—:Cho kwaan naab na?

Lee me nzhé:

—Na nzhekla yek Juan Xaa Nchubnis.

25Nu leeka gorzee ngwa mad lo Herod nu nzhé
mad:

—iNal gorne nzhekla na zaa lu yek Juan Xaa
Nchubnis, we na leen tub yann!

26 Nales doo ngok lextoo Herod, nel ngulola
nzhé xaaya lo mad. Kwaanzee mton xaa chee xaa
xtizh xaa, nel zyen doo xaa nzhi garli xaa mbin
kwaan nzhé xaa gorna mcheroo lo mad.

27 Gorzee mxaal xaa tub soldad cheen xaa, nu
nzhé xaa lo xaa:

—Gwachoog yek Juan Xaa Nchubnis.

Nugorzee ngwa soldad leenlozhyib, nu mchoog
xaa yek Juan.

28 Nu mlo xaa yek Juan leen tub yann nu mzaa
xaaya lo mad, zee lee mad mzaaya lo xnaa mad.

29 Gorna mbin re xaa mseed lo Juan lee Juan
ngut, ngwa re xaa ngunaab xaa kwerp cheen Juan
zee kaach re xaa kwerp cheen Juan.

Jests mzaa kwaan ndaw tub gaay mil xaa
(Mt. 14:13-21; Lc. 9:10-17; Jn. 6:1-14)

30 Gorna mbare re xaa mkayaa yalnabeyy lo
Jesus, zee nzhé re xaa rese kwaan mle xaa nu rese
kwaan mlu xaa lo Jesus.

31Zyen doo xaa nzhi lo Jesus, nu nixa nanlat re
Xaa gaw xaa, kwaanzee nzhéJesuslore xaa mseed
lo xaa:

—Laa be re xaa nee. Chaa gu ya be tub pa nyent
xaa, zee nzho mod le gu deskans chep.

32Zee ngure xaa leen tub kano nu nzha xaa tub
pa zit, pa nyent myet.

33 Per ngune re myet lee xaa nzha, nu mlebeyy
re xaa xaa, zee mrexonn rese xaa yezh nzha. Nu
mas yilo re xaa yezh mzhin baa zeera mzhin Jesus
kwaan re xaa mseed lo Jesus.

34Per gorna mla Jesus leen kano, mwii xaa zyen
doo xaa nzhi baa. Zee mles lextoo xaa ne xaa
re xaa ba, nel kwenta mbakxiil, ma nakanot xaa
kanap ma nzhak re xaa. Nu mzelo xaa mlu xaa
zyen kwaan lo re xaa.

35Leezhanzhazhelayizhyo, re xaa mseed lo xaa
mbii gax 1o xaa, nu nzhé xaa:

—Mzhelayizhyo nu nyent xaa nee to kwaan gaw

aa.

36 Chech re xaa, zee yizi xaa kwaan gaw xaa re
yezh nzhi gax nee, nu re rench.

37Per lee Jesus mkeb lo re xaa nzhé:

—Zaa gu kwaan gaw xaa.

Zee lee re xaa nzhé:

—Lee re kwaan gaw tub lanee xaa non doo. Mas
nona ke tub lal kwaan le xaa gan kee xaa zhiin tub
gayoo mbizh. ;Che nzhekla lu yazii nu tub lanee
pan, zee zaa nuya gaw re xaa ne?

38 Jesus nzhé:

—¢Lak pan nkano gu? Gwasewii gu ne lak pan
nkano gu.

Zee lee re xaa ngwasewii, nu nzhé xaa:

—Gaayka pan nu chopaka mbal.

39Nu mxaal Jesus re xaa zee zob lakga xaa lakga
xaa lo yix wen.

40 Nu mzob lakga xaa. Rol pa mri gayooga xaa,
nu zrol pa mri choobchiiga xaa.

41Zee mzen Jesus gaay pan nu rop mbal nu mwii
xaa naz yiba, nu mzaa xaa dixkix lo Dios. Nu
mlerol xaa pan nu mzaa xaaya lo re xaa mseed lo
Xaa, zee kiiz xaaya lo re xaa nzhi baa. Nu seeka
mlerol xaa mbal, nu mzaa xaa ma lo re xaa.

42 Rese xaa ndaw axta paro nguzhe lextoo xaa.

43 Nu mtop xaa zchiibchop chekwid pan nu

mbal kwaan mlake ndaw re xaa.
44 Kan tub gaay mil xaabyi ndaw.

Jestuis mze lo nistoo
(Mt. 14:22-27; Jn. 6:16-21)
45 Gwluzh ngulo mded kwaane, Jesus mxaal re
xaa mseed lo xaa zee yixoob xaa leen kano nu ded
xaa stub ta roo nistoo lo yezh Betsaida. Zee lee

Jesus mlake lo re myet axta gorna chech xaa re
Xaa.
46 LLeezha ngulo mchech Jesus re xaa, zee lee

Jesus nzha naz yi zee wdizhno xaa Dios.

47 Leezha ngulo mzhel yizhyo, lee kano nzha
Xsaww nistoo nu lee Jesus techosa mlake naz roo
nistoo.

48 Zee leezha merla kaxni yizhyo, ngune Jesus
lee re xaa mseed lo xaa nded doo bid kazeno kano
nel nroo doo mbi. Nu nanlat mbi nzeno xaa kano,
nzobya mbi xkano xaa naz tras. Nzhakaxnila

yizhyo lee Jesus nzhaze lo nistoo, nu mle xaa mod
tub xaa tira dedyo lo re xaa.

49 Leezha ngune re xaa lee Jesus nzhaze lo nis-
too, nzhé re xaa:

—iBesal

Nu mbazhe re xaa,
50 nel rese xaa mluya lo, nu mzheb doo re xaa.
Per gorzee lee Jesus nzhé lo re xaa:

—Blo gu balor lextoo gu, nazhebt gu, nel naya.

51 Nu mzeeb xaa leen kano pa nzho re xaa, nu
leembimlaz. Ndedyall re xaaleezha ngune re xaa

kwaane.
52Nel namlat kwaan mle Jesus yek re xaa leezha

mdiiz xaa pan kwaan ndaw re myet, nel mkaw
yek re xaa.

Jesus msekwen re xaa ne nzak yezh Genesaret
(Mt. 14:34-36)

53 Zee mded xaa stub ta roo nistoo, mzhin xaa
tub yezh kwaan le Genesaret, pa mkado xaa kano

roo nistoo.

54 Gorna mla Jesus leen kano, rese xaa mlabeyy
Xaa.

55 Nu lee re xaa yezh mrexonn mzhib re xaa ne

nzak lo da nu nzheno re xaa xaa lo Jesus, pa nzo
Jesus.

56 Palpa nzeeb Jesus, nya xaa re yezh gro nu re
yezh win nu re rench, zee nyilaa re xaa re xaa ne
nzak lo xbi nu roo naz. Nu naab xaa lo Jesus, zee
zaa Jesus diizh gal re xaa ne cho xab Jesus, nu re
xaa mgal cho xab Jesus nzhakwen.

7

Kwaan nle zee nzo nawent myet lo Dios
(Mt. 15:1-20)

1Tub mbizh mroo lak fariseo nu lak maestr xaa
nlu xtizh Dios naz Jerusalén. Nu mzhin re xaa lo

Jesus.

2Nelnzak xaaleelak xaa mseed lo Jesus, nawent
nzo lo Dios, nel nanyanagt xaa nzhaw xaa kwen-
taxa nii ley cheen re xey nu.

3 (Nel rese fariseo nu rese nu, xaa Israel, gorna
nzhaw nu, yanertlaka yanag nu nel see mle re xey
nu, xaa yilo, zee mzo wen nu lo Dios.

4 Noka gorna mbare nu nya nu lo xbi, yanert-
laka yanag nu zeera nzho mod gaw nu. Nu zyen
kwaan kwenta kwaane mlu re xey nu lo nu zee zo
wen nu lo Dios, kwentaxa: nzet xaa re tas nu re
yann nure yas wen wen.)

5 Kwaanzee lee re fariseo nu re maestr, xaa nlu
xtizh Dios, mnabdizh lo Jesus, nu nzhé:

—¢Chozhiin nangozhawt re xaa kaseed lo lu
kwaan mle re xey be? ;Chozhiin nayanagt xaa
gorna gaw xaa, kwentaxa nzhé re xey be?

6Zee Jesus nzhé:

—iGu nak xaa nkade nu nanlet gu kwaan wen!
Wen, wen mzaa Chay kwent cheen gu yilo, nen
xomod nak gu, leezha né xaa:

Né Dios:

“Né gu nkela gu na,

per nanreket gu tich xnaz na.

7Kanxlee nzholl re xaalo na,

nel rese kwaan seed re xaa nak kwaan mroo yek
re myet.” [Is. 29:13]

8Leere gunle rese kwaan mle xey gu, nu mlaa gu

xcheen Dios stub lad.
9Nu noka nzhé Jesus:

—Tub lad nted gu re wdizh kwaan mxaal Dios le
gu, leel re kwaan mlu xey gu lo gu nle gu.

10 Ches nzhé lo ley: “Kela lu xuz lu nu xnaa lu”.
[Ex. 20:12] Noka nzhé ley: “Xaa nge lo xuz o lo
xXnaa, bit gu xaa”. [Ex. 21:17]

11 Per gu mbezh nzho mod nii gu lo xuz gu nu
lo xnaa gu: “Nagarlot le na yudar rop gu nel rese

kwaan mlake lo na nak korban”. (Wdizh ne nii:
“Leeya mzala na lo Dios”.)

12 Nu nzhak re gu kwenta re xaa shaa mbezh,
nanzhaaltra le xaa yudar xuz xaa nu xnaa xaa.

13 Shaa nle nanont gu xtizh Dios gorna nlu gu
re kwaan mlu re xey gu lo gu. Nu zyen kwaan
kwenta kwaane nlu gu.

14Zee mrezh Jesus rese xaa nu nzhé xaa:

—Kenzha gu kwaane nu bin guya.

15 Nik tub kwaan nzeeb leen lextoo xaa le
nawent nzo xaalo Dios, nelre xgab nawent kwaan

nroo lextoo xaa, kwaanzee nle nawent nzo xaa lo

Dios.
16 jRe gu nzob nzha, nzhaal gon kwaane!

17 Leezha ngulo mlaa Jesus re xaa zee, zee
mzeeb Jesus leen tub yoo kwaan re xaa mseed lo

xaa. Nu lee re xaa mseed lo xaa mnabdizh lo xaa:
—:iXomod nak kwent kwaan nguné lu zee?

18 Zee nzhé xaa lo re xaa:

—¢Che noka gu, namlata yek? ¢Che nangwiit gu
rese kwaan nzhaw xaanyaleen xpaans xaa, nyent
mod leya zee nawent nzo xaa lo Dios?

19 Nel namzeebta mer leen lextoo xaa, nel nebse
leen xpaans xaa nzeeba, nu nrooya stuba.

Wdizh ne mlu Jesus zee nzho mod gaw xaa rese

kwaan. ]
20Nu nzhé xaa:
—Kwaan nroo lextoo myet, kwaanzee nak

kwaan nle nawent nzo xaa lo Dios.
21Nel naz leen lextoo xaa nzhal re xgab nawent:

nzoblazh xaa chaal xaa stub ngwnaa,
nlewann xaa,

nzhut xaa sa myet xaa,

22nzoblazh xaa kwaan nkano wechxinn xaa,
nle xaa rese kwaan nawent,

nkade xaa,

nzhib bis nachan yek xaa,

nzhak xaa enbidyos cheen stub xaa,
nzhawyix xaa sa myet xaa,

nto xaa yalxwa,

nle xaa rese kwaan nachan.
23 Rese kwaan nawent ne nzhal lextoo myet, nu

kwaane nle nawent nzo xaa lo Dios.

Ngunaab me nanakt me Israel jabor lo Jestis
(Mt. 15:21-28)

24 Leezha mroo Jesus yizhyo Galilea, zee nzha
Jesus yizhyo cheen chop yezh le Tiro nu Sidon.
Mzeeb xaa leen tub yoo, nel nanzheklat xaa ne re
xaa lo xaa, per nyent mod nkaxlaan xaa lo re xaa.

25 Lijer mbin tub ngwnaa lee Jesus nzho leen tub
yoo. Me ne nkano tub xchap, mad nzho mbi mal
lextoo. Zee ngwa xnaa mad lo Jesus, nu mkichxub
me lo Jesus.

26 Me ne nanakt tub ngwnaa me sawlazh nu, lee
me nak tub me yizhyo Sirofenicia. Ngunaab me
jabor lo Jesus zee koo Jesus mbi mal lextoo xchap
m

e.
27Per lee Jesus nzhé 1o me:



Marcos 7:28 XXXii Marcos 7:37

—Yanertlaka nzhaal gaw re xinn xaa, nu
nanzhaalt kiib xaa pan lo re xinn xaa, nu zaa
xaaya lo re mbak.

28 Lee me mkeb nzhé:
—Li lu kwaan ba; per noka mbak nzhaw re

kwaan ngobi re madwin xan mes.

29 Zee nzhé xaa:
—Li kwaan né lu baa, nzho mod nya lu. Mroola

mbi mal lextoo xchap lu.
30 Leezha mbare me garli me, lee xchap me
naxnalo loon. Ngulola mroo mbi mal lextoo mad.

Jesus msekwen tub xaa nkwee

31Zee mroo Jesus yezh Tiro nu mded xaa yezh
Sidon, nu mded xaa yizhyo cheen chii yezh kwaan
le Decapolis. Nu mbare xaa roo nistoo Galilea.

32 Zee mbidno re xaa tub xaa nkwee lo xaa, nu
nyent mod wdizh wen xaa, zee nzhé re xaa lo
Jesus:

—Zhib yaalu cho xaa ne, zee gakwen xaa.

33 Zee mbe Jesus xaa zit lo re xaa, nu kwaan
kwen yaa Jesus mgal Jesus leen nzha xaa. Numted
Jesus nzhuk yaa Jesus nu mgal xaa lo luzh xaa.

34 Nu mwii Jesus naz yiba, nu mzilextoo xaa, nu
nzhé xaa:

—jEfata! (Wdizh ne nii: “jXal!”)

35 Gorzee lee nzha xaa mxal, nu mzelo xaa

nzhedizh wen xaa.
36 Zee nzhé Jesus lo re xaa:

—Nik tub lo nayét guya.

Per nambint re xaa xtizh Jesus, masra nzaa xaa
kwent lo re myet.

37 Nu rese xaa mdedyall doo. Nu mbezh re xaa
lo wechxinn xaa:

—jYisutisuti! jWen nle xaa rese kwaan! jNu axta
nsekwen xaa re Xxaa nkwee, nu nle xaa nzhedizh
re xaa nyent mod wdizh!

8

Jesus mzaa kwaan ndaw tap mil xaa
(Mt. 15:32-39)
1Tub mbizh mkasa zyen doo xaa lo Jesus, nu nik
tub kwaan nyent gaw re xaa. Jesus mrezh re xaa
mseed lo xaa, nunzhé xaa lo re xaa:
2_Nles doo lextoonanenare xaane, nel nzhala

chon mbizh nzhi re xaa lo be, nu nik tub kwaan
nyent gaw xaa.

3 Kwaanzee chelee na xaal na re xaa nya xaa,
napaka yiguuzh xaa naz, nel zyen doo xaa nzho

zit doo nee. )
4Re xaa mseed lo xaa nzhé:
—¢Per payixiinu tub lanee kwaan gaw tub lanee

myet, pa nik tub xaa nyent?
>Jesus nzhé lo re xaa:
—¢Lak pan nzeno re gu?

Zee lee re xaa nzhé:

—Gazha.

6Zee nzhé xaalo re xaa nzhi zee:
—Bzob re gulo yo.

Nu mzen xaa gazh pan, nu mzaa xaa dixkix lo
Dios. Mlerol xaaya nu mzaa xaaya lo re xaa mseed
lo xaa, zee mdiiz xaaya lo re xaa nzhi zee.

7 Noka nzeno xaa lak mbal dik. Jesus mzaa

dixkix lo Dios nu mzaa xaaya zee mdiiz xaaya lo
re myet.

8 Rese xaa ndaw axta paronguzhelextoo xaa, nu
seesa mtazhe xaa gazh chekwid byog, re kwaan
mlake.

9Kan tap mil xaa ndaw.

10 Ngulo ndaw xaa, zee mxaal Jesus re xaa nya
xaa. Nu gorzee nguxoob Jesus leen kano kwaan re
xaa mseed lo xaa, nu mzhin xaa yizhyo kwaan le
Dalmanuta.

Naab re fariseo nseyn lo Jesus
(Mt. 16:1-4; Lc. 12:54-56)

11 Zee re xaa fariseo mzhin lo Jesus, nu mzelo
xaa mdildiizh xaaya kwaan Jesus. Nel nzhekla xaa
ne xaa che wli kwaan nii Jesus, zee nzhé xaa lo
Jesus:

—Le tub nseyn kwaan nebse Dios nzho mod le,

zee ne nu lee lu nak xaa mxaal Dios.
12Jesus mzilextoo nu nzhé:

—¢Chozhiin naab re gu, xaa nzho mbizh nalzhe,
nseyn ne? WIi na kwaan nii na lo gu, nik tub
kwaan nalet nalo gu, zee nik tub kwaan nawiit gu

0.
13 Zee mlaa Jesus re xaa, nu mzeeb Jesus leen
kano, nu nzha xaa mded xaa stub ta roo nistoo.

Kwaan nlu fariseo nak kwenta lebadur
(Mt. 16:5-12)
14 Myenlazh re xaa nge xaa kwaan gaw xaa,
chaka pan nkano xaa leen kano.

I5Leezhanzhare xaaleen kano, Jesusnzhélore
xaa:
—Lijer gok gu lo lebadur cheen re fariseo, nu lo
lebadur cheen Herod.
_ 16Re xaa mseedloxaamzelo nzhé xaalo wechx-
inn xaa:

—Sbaa né xaa lo be nel myenlazh be nge be pan.

17 Nu mzeen Jesus kwaan nzhé re xaa lo re
wechxinn xaa, zee mnabdizh Jesus lo re xaa:

—¢Chozhiin nzhé gu nanzenot gu pan? ;Che see-
taka nanzeent gu, nu nixa nanlata yek gu? ¢Che
tira mkaw yek gu?

18 Nzob lo gu, per nanluta lo gu; nzob nzha
gu, per namxalt nzha gu gon guya. ¢Che tira
nanselazht gu?

19Leezha mlerol na pan ndaw tub gaay mil xaa,
¢lak chekwid pan mlake?

—Chiibchopa —nzhé re xaa.

20 _Leezha mlerol na pan ndaw tub tap mil xaa,
¢lak chekwid pan mlake?

—Gazha —nzhé re xaa.

217ee nzhé Jesus:

—¢Chozhiin seesa nanlata yek gu?

Jesus msekwen syeg
22 Gorna mzhin Jesus yezh Betsaida, lee lak xaa
nzeno tub xaabyi syeg. Zee nzhé re xaalo Jesus:

—Le jabor, zhib yaa lu cho xaa ne, zee gakwen
xaa.
23 Jesus mzen yaa Xxaa nu mbe Jesus xaa tub lad

roo yezh. Nu mchuk xaa zaalo xaa, nu mzhib xaa
yaa xaa cho syeg, nu nzhé xaa:

—¢Che nyini lu lak?

24 Gorna mwii xaa zee nzhé xaa:

—Nlu lak xaa nzhaze lo na, per kwenta yag

nzhak xaa.
25 Mbare Jesus mgal zaalo xaa stuba, jnulee syeg

ngunilo, nu myun rese kwaan lo xaa!
26 Zee Jesus nzhé lo xaa:
—Zyaa garli lu, per nadedt lu leen yezh.

Pér nzhé “Jestis nak Xaa Mxaal Dios Nabeyy”
(Mt. 16:13-20; Lc. 9:18-21)

27Zeera lee Jesus nure xaa mseed lo Jesus, ngwa
re yezh yizhyo le Cesarea-Filipo. Leezha nzhaze
re Xaa, Jesus nzhé lo re xaa mseed lo xaa:

—¢Cho né re myet nak na?

28 Lee re xaa nzhé:

—Tubnazxaambezhleelunak Juan Xaa Nchub-
nis, stub naz xaa mbezh lee lu nak Li, nu stub
naz xaa mbezh lee lu nak stub re xaa mzaa kwent
kwaan nzhé Dios lo lee xaa yilo, mroban nal.

29 —Lee re guya, ¢cho nle re gu xgab nak na? —
nzhé xaa lo re xaa.

Nu lee Pér mkeb nzhé:

—Lu nak Xaa Mxaal Dios Nabeyy.
30 Per lee Jesus mnabeyy re xaa nu nzhé xaa lo
Xaa:
—Nik tub lo nayét guya.

Jests mzaa kwent xomod yet xaa
(Mt. 16:21-28; Lc. 9:22-27)

31 Jesus mzelo mseed re xaa mseed lo xaa, nu
nzhé xaa:

—Na nak Xaa Mzhin Ngok Myet. Nu nzhaal ded
doo na bid, nu nakayaat re xaa gol na, nixa re
ngwleyy xaa non, nixa re maestr xaa nlu xtizh
Dios. Nu gut re xaa na, per lee mbizh yon lee na
roban.

32 Klar ngunii xaa re wdizh ne, kwaanzee Pér
mbe xaa tub lad, nu mgalno Pér xaa.

33Per lee Jesus myek nu mwii lo re xaa mseed lo
xaa, nu mgalno xaa Pér, nzhé xaa:

—iBachii lo na Maxuu! Nanlet lu xgab kwaan nle
Dios xgab; lu nle re xgab kwaan nle re myet xgab.

34Zee mrezh Jesus re xaa mseed lo xaa nu nzhé
Xaa:

—Chelee tub gu nzhekla reke tich na, laa gu rese
kwaan nzhap gu, nu rese kwaan nzho yek gu le
gu, nu gak gu kwenta tub xaa mbit xaa lo krus, nu
breke gu tich na.

35 Chelee tub xaa yet nel nreke xaa tich na, nu
nel ngula xaa re wdizh wen cheen Dios xaa nzho
naz leen yiba, le xaa gan yalnaban kwaan tira.
Per lee xaa nzheb yet kwaan na, nalet xaa gan
yalnaban naz leen yiba.

36 Per cho gan le myet; nixa rese kwaan nzho lo
yizhyo nkano xaa, nu nalet xaa gan yalnaban naz
leen yiba.

37 Nik tub kwaan nyent mod zaa myet zee le
myet gan yalnaban naz leen yiba.

38 Chelee tub xaa nton ne na, nu nton nii xtizh
na lo re myet xaa nzhi mbizh nal, xaa mlaa Dios
nu xaa tira nawent nak, noka na ton na ne na xaa
ba, gorna bare na stub welt, nel na nak Xaa Mzhin
Ngok Myet. Ton na ne na xaa ba gorna xaal Xuz na
na stub welt kwaan re xmandad xaa, xaa nambey.

1Snee nzhé Jesus:

—WIlipa na kwaan nii na lo gu, lak gu nzhi
nee, nayeta axta ne gu lee Dios nabeyy, kwaan
yalnabeyy cheen xaa.

Jests mzhee stub mod
(Mt. 17:1-13; Lc. 9:28-36)
2Leezhamzhaal xop mbizh, Jestis mbe Pér, Chag
nu Juan yek tub yi naro, techosa dap xaa nzha. Nu
gorna mzhin xaa zee, ta mzhee Jesus lo re xaa.
3Numla xni xab xaa. Nurus doo nguna xab xaa,
nixa mas zet xaa ler nalet xaa gan naya see.

4Nu mlu Li kwaan Ches kawdizhno Jesus.

5Zee nzhé Pérlo Jesus:

—Maestr, wen nzo nunee. Nal dexkwaa nu chon
ramad, tuba cheen lu, stuba cheen Ches, nu stuba
cheen Li.

6 Snee nzhé xaa nel mzheb doo yon xaa, nu

nanetra xaa cho kwaan yé xaa.
7Nu gorzee lee tub xkaw nze, nu ngure xaa leen

Xkﬁw zee. Nu leen xkaw zee mroo tub bos kwaan
nzhé:
—Xaa ne nak xgaan na, xaa nkedoola na. Bin gu

xtizh xaa.
8 Gorna mwii re xaa stuba, nyentra cho mlu lo
re xaa, techosa Jesus nzo.
9 Gorna mla re xaa yek yi Jesus nzhé lo re xaa:
—Nik tub lo nayét gu kwaan mlu lo gu, axta zhin
mbizh kwaan lee naroban, Xaa Mzhin Ngok Myet.
10 Mbin re xaa kwaane, nu nik tub lo nanzhét
xaaya. Per zyen welt nabdizh xaa lo wechxinn xaa

xomod nak kwaan roban xaa ba.
11Zee mnabdizh yon xaa lo Jesus:

—¢Chozhiin nzhé re maestr xaa nlu xtizh Dios,
yanertlaka Li yaad?

127Jesus nzhé:

—Wliya. Li nkin yaad yilo, zee dexkwaa xaa
rese kwaan. ¢Chozhiin nzhé xtizh Dios: “Lee Xaa
Mzhin Ngok Myet nzhaal ded doo bid, nu tira
nangaknont xaa lo re myet”?

13 Per lee na nii lo gu, mbiidla Li, nu nawent mle
re xaa lo xaa, mod nzhekla re xaa mle xaa xaa,
kwentaxa nkee lo Xkyech Dios.

Jesus msekwen tub xaa mad ngu mbi mal lextoo
(Mt. 17:14-21; Lc. 9:37-43)

14Leezha mbare Jesus kwaan Pér, Chag, nu Juan,
leezha ngwa xaa yek yi, mzhin xaa paro nzhi stub
nazre xaamseedloJesus, nungune Jesuszyen doo
xaa nzhi baa. Nu lee re maestr, xaa nlu xtizh Dios,
kadildiizh kwaan re xaa mseed lo Jesus.

15Nu gorna ngune re xaa lo Jesus mdedyall xaa,
nu mrexonn xaa nzhé xaa “dix” lo Jesus

16 Nu lee Jesus mnabdizh lo re xaa:

—¢Cho kwaan ndildiizh re gu kwaan stub naz
Xaane?

17Nu lee tub xaa nzo lo re xaa, mkeb nzhé:

—Maestr, na nzeno xgaan nalo lu. Nzho tub mbi
mal lextoo mad, nanlaata wdizh mad.

18 Palpanzo mad, nzen mbi mal mad nu ngobiya
mad lo yo; nunroo bchiin roo mad, nu ntaaw mad
keleyy mad, nu nseli mbi mal mad. Ngunaab na
jabor lo re xaa kaseed lo lu, zee koo xaa mbi mal
lextoo mad per nangarlot ngoo re xaa mbi mal
lextoo mad.

19Jests mkeb nu nzhé:

—Myet xaa ned, xaa nanet wii lo Dios. ¢Axta pa
gor yiche lextoo na ne nare gu? ¢Axta zlak mbizh
nzhaal zo na lo re gu? Teno xgann lu nee.

20 Zee mbe xaa mad lo Jesus. Nu gorna ngune
mbi mal zee lo Jesus, mlebi mbi mal mad lo yo
nu mle mbi mal mzhib mad tub yizhgutye. Nu
mbaxche mad lo yo, nu mroo bchiin roo mad.

21Jests mnabdizh lo xuz mad, nu nzhé:

—c:Pok mzelo mad snee nzhak mad?

Nu lee xuz mad mkeb nu nzhé:

—Axta leezha win mad mzhiba.
22 Nu zyen doo welt ngobi mbi mal mad lo ki,

leen nis, nel nzhekla mbi mal gut mad. Cheleeya

nzho mod koo lu mbi mal lextoo mad, bles lextoo
lu ne lu nu, le yudar nu.

23Jesus nzhé:

—¢Chozhiin né lu che nzho moda? Rese kwaan
nzho mod chelee lu ngwii lu lo Dios.
24 Nu gorzee mkeb xuz mad dublegan, nu nzhé
xaa:
—Ngwii na lo Dios, ble yudar na zee nzho mod
masra wii na lo xaa.

25 Nu gorna ngune Jesus zyenra xaa nzhazhin,
zee mgalno Jesus mbi mal, nu nzhé xaa:

—Mbi muud, nu mbi nkwee, na nabeey lo lu,

broo lextoo mad nu nabaretra lu zeeb lu lextoo
mad stub welt.

26 Nu lee mbi mal zee mrazhe, mle mzhib mad
stub yizhgutye naro stub welt, nu lee mbi mal zee
mroo lextoo mad, nu mlaa mbi mal mad mod mad
ngut. Zee lee re xaa nzhi baa nzhé:

—Ngulola ngut mad.

27 Nu lee Jesus mzen yaa mad nu mlis mad, nu
lee mad mzoli.

28 Nu gorzee mzeeb Jesus leen yoo kwaan nebse
re xaa mseed lo xaa, zee mnabdizh re xaa lo Jesus:

—¢Chozhiin nyent mod ngoo nu mbi mal ba?

29Tesus nzhé:

—Rese klas mbi mal ne nagarlot roo sbaasa,
yilotlaka nkin naab guya lo Dios.

Jesus mzaa kwent stub welt nen xomod yet xaa
(Mt. 17:22-23; Lc. 9:43-45)
30 Gorzee lee Jesus mroo zee, nu mded xaa
yizhyo Galilea kwaan re xaa mseed lo xaa.
Nzhekla xaa nik tub xaa nanet pa zo xaa.

31 Kwaanzee kaseed Jesus re xaa mseed lo xaa
nu nzhé xaa:

—Na nak Xaa Mzhin Ngok Myet. Nu zaa xaa na
lo xaa nak zhiin zee gut xaa na, per mbizh yon lee

naroban. ]
32Namlat wdizh ne yek re xaa, per nzheb re xaa

nabdizh xaa lo Jesus.

¢Cho xaa nak mas non?
(Mt. 18:1-5; Lc. 9:46-48)

33 Nu mzhin xaa yezh le Capernaum. Leezha
mzhin xaa roo yoo, Jesds mnabdizh lo re xaa
mseed lo xaa:

—¢Cho kwaan tant mdildiizh guya naz?

34 Per nik tub xaa namkebt, nel leezha nzo re
xXaa naz nzhé re xaa: “sCho be nak xaa mas non?”

35Zee mzob Jesus nu mrezh Jesus re chiibchop
xaa mseed lo xaa, nu nzhé Jesus lo re xaa:

—Chelee tub gu nzhekla gak xaa mas non, nkin
gak gu xaa nadoo doo nu kee gu zhiin lo rese xaa.

36 Numzo Jesus tub madwin xsaww lo re xaa, nu
mdeezh Jesus mad, zee nzhé Jesus lo re xaa:

37 —Loka cho kayaa madwin ne nel nkela xaana,
noka mkayaa xaa na; nu loka cho kayaa na, noka
mkayaa xaa xaa mxaal na.

Cho nroo xjabor Jests
(Lc. 9:49-50; Mt. 10:42)

38 Juan nzhé lo Jesus:

—Maestr, ngune nu lo tub xaa ngoo mbi mal
kwaan le lu, per nanakt xaa tub xaa kaseed kwaan
i)lu,., Kwaanzee nzhé nu lo xaa: “Nalet lu kwaan

a”.
39Jesus mkeb nzhé:

—Blaa gu nu naniit gu lo xaa. Tub xaa nle tub
kwaan naro kwaan yalnabeyy cheen na, nyent
mod nii nawent xaa na, gorna ngulo mle xaaya.

40 Rese xaa nanayiit ne be, nroo xaa ba xjabor
be.

41 Wliya, loka xaa zaa tub xig nis go gu nel xaa
na nak gu, telisa kix Dios lo xaa.

Kwaan nak jwalt
(Mt. 18:6-9; Lc. 17:1-2)

42’L,oka xana tub xaa le zee le tub madwin jwalt,
mad ngwii lo na, mas wen kee xaa tub ke ndok
yenn xaa zee nu gobi xaa xaa leen nistoo.

43 Chelee yaa lu lad li nle zee nle lu kwaan
nawent, chooga nu blabiya zit lo lu, nel mas wen
lux lu tub lad yaa lu ke nya dub lu lo ki kwaan tira
nanyuyyt,

44pa nixa myaz nanluxt, nixa ki tira nanyuyyt.

45 Chelee nii lu nle zee nle lu kwaan nawent,
chooga nu blabiya zit 1o lu, nel mas wen lux lu tub
lad nii lu ke nya dub lu lo ki kwaan tira nanyuyyt,

46 pa nixa myaz nanluxt nixa ki tira nanyuyyt.

47 Chelee zaalo lu nle zee nle lu kwaan nawent,
blooya nu blabiya zit 1o lu, nel mas wen lux lu tub
zaalo lu ke nya dub lu lo ki,

48 pa nixa myaz tira nanluxt, nu nixa ki
nanyuyyt.

49°Rese gu gak nzhig kwaan Kki.

50 Chul zed leezha nzhig zed, per chelee zed
nanzhigtra zed nyentra mod gak nzhiga stub welt.
Seeka gak gu kwenta zed lo rese kwaan nle gu, nu
wen brire gu.

10

Jesus né nawent laa xaa sa xaa
(Mt. 19:1-12; Lc. 16:18)

1Zee mroo Jesus yezh Capernaum, nu nzha xaa
yizhyo cheen Judea, nu noka mded xaa stub ta yuu
Jordan. Nu mkasa zyen doo myetlo xaa, nu mseed
Xaare xaa, kwentaxa nle xaaya rese welt.

2Z7ee mzhin lak fariseo nu mnadizh xaa lo Jesus,
nel nzhekla xaa kwaan xaa mod zee gaazh xaa
kwaan tich Jesus, zee nzhé xaa lo Jesus:

—¢Cho kwaan nzhé ley? ¢Che nzho mod laa tub
Xaabyi xngwnaa xaa?

3Zee nzhé Jesus:

—¢Xomod nii ley cheen Ches?

4Zee nzhé re xaa: _
—Ches nzhé nzho mod laa xaabyi xngwnaa xaa,

nu nebse zaa xaa tub yech kwaan yé mtexonn xaa
me.
5Zee nzhé Jesus lo re xaa:

—Sbaa nzhé Ches lo re xey be nel tant ned doo
xaa mod gu.

6 Per leezha mdexkwaa Dios yizhyo, tubka ngw-
naa nu tubka xaabyi mchaal Dios.

7Kwaanzee nzhé Dios: “Lee xaabyi roo lo xuz
xaa nu lo xnaa xaa nu chelya rop sa xaa,

8 zee tubka kwerp gak rop xaa”. [Gn. 2:24]
Kwaanzee nagaktra xaa chop sinka tubka gak xaa.

9Dios mchaal rop xaa, zee nyent mod lux rop sa
xaa yalnchelya.

10 Leezha mzhin re xaa mseed lo Jesus roo yoo,
zee mnabdizh xaa lo Jesus nu nzhé xaa:

—iXomod nak kwaan nzhé lu lo xaa zee?

11Jesus nzhé lo re xaa:



Marcos 10:12 xliv Marcos 10:19

—Loka cho xaa laa xngwnaa nu ka xaa stub
ngwnaa, mle xaa tub jwalt lo xngwnaa xaa, me
mka xaa yilo.

12 Nu noka ngwnaa, me laa sa nu ka me stub
xaabyi, mle me tub jwaltlo xmbyi me, xaa mka me
yilo.

Jesus mkayaa re madwin
(Mt. 19:13-15; Lc. 18:15-17)

13 Nzhano xaa re madwin lo Jesus, zee zhiib
Jesus yaa Jesus cho mad. Per lee re xaa mseed lo
Jesus mzelo mgalno re xaa nzhano madwin lo xaa.

14Jesus nguneya zee nayii Jesus lo re xaa mseed
lo xaa, nu nzhé Jesus:

—Laa gu yiid re madwin lo na, nu nayiit gu lo
mad. Nel Dios nabeyy leen lextoo re xaa nak

kwenta re madwin ne.
15Wlipa na nii nalo gu, loka cho gu nakayaat pa

nabeyy Dios, mod tub madwin, nyent mod zeeb gu
pa nabeyy Dios.

16 Nu mdeezh Jesus re madwin, nu mzhib xaa
yaa xaa yek re madwin, nu ngunaab xaa lo Dios
kwent cheen re madwin.

Tub xaa rik mdizhno Jesus
(Mt. 19:16-30; Lc. 18:18-30)
17 Tub mbizh leezha merla roo Jesus nzha,

mzexonn tub xaa nu mkichxub lo Jesus, nu nzhé
Xaa:
—Maestr wen. ¢Cho kwaan le na zee le na gan

yalnaban kwaan tira?

18Jesus nzhé lo xaa:

—¢Chozhiin né lu lo na, na nak tub xaa wen? Nik
tub xaa wen nyent, nebse Dios nak xaa wen.

19 Nela lu re kwaan mlaa Dios le be. Re kwaane:

naguta lu sa myet lu,
nazoblazht lu kano lu stub ngwnaa,
nalewannt lu,
nagaazht lu tub kwaan nawlit tich sa myet lu,
nakadet lu,
nu nazeret lu diizh lo xuz lu nu lo xnaa lu.
20 Zee mkeb xaa nu nzhé:
—Axta tik na mlozhaw na rese kwaane.
21 Jesus mwii lo xaa nu mkela Jestus xaa. Zee

nzhé Jesus lo xaa:

—Tubka kwaan nzho jwalt le lu. Zyaa, nu bto
rese kwaan nkano lu nu bzaaya lo re xaa prob,
zee gap luzyen doo kwaannazleenyiba, nu breke

tich na. _ o
22 Per gorna mbin xaa kwaan nzhé Jesus lo xaa,

nales doo ngok lextoo xaa, nel zyen doo kwaan
nzhap xaa. Nu mzen xaa xnaz xaa nya xaa.
23 Jesus mwii lo re xaa nzhi baa, nu nzhé xaa lo

re xaa mseed lo xaa: ' .
—Nagan doo zeeb tub xaa rik naz yiba, pa

nabeyy Dios.
24 Ndedyall doo re xaa mseed lo Jesus leezha
mbin xaa kwaane. Per lee Jesus mbare ngunii lo

re xaa stub welt nu nzhé xaa:
—Xgaan na, aka nagan rep re xaa naz pa nabeyy

Dios.
25 Mas nanagant ded tub kamey yeer cheen tub

aguj, ke tub xaa rik le gan zeeb naz leen yiba.
26 Rese xaa mseed lo Jesus mdedyall doo xaa nu
nzhé xaa:
—Chol sbaaya, ¢cho le gan nya naz leen yiba?
27Jesus mwii lo re xaa, nu nzhé lo re xaa:
—Lore myet yizhyo ne nyent moda, per lee Dios
reseya nzho mod le Dios.

28 Pérnzhé lo Jesus:

—Wiilo rese nu, rese kwaan mlaa nu, nu mreke
nu tich lu.

29Jesus nzhé:

—Wlipana kwaane, loka cho xaalaali,laa wech,
laa bzan nu bal, laa xuz, laa xnaa, laa xinn, laa
xleyo, nel nzhekla xaa kee xaa xchinn na, zaa xaa
kwent cheen wdizh chul cheen na,

30zee gayoo welt bareyalo xaa: lixaa, wech xaa,
bzan xaa, bal me, xnaa xaa, Xinn xaa, xleyo xaa lo
yizhyo ne, per noka ted xaa xaa bid yizhyo ne. Per
zhin mbizh zee kayaa xaa yalnaban kwaan tira
leen yiba.

31 Mbizh zee, xaa kwaan non nal nagaknontra
xXaa zee; nu xaa kwaan nanont nal gak non zee.

Myon welt Jesus mzaa kwent xomod yet xaa
(Mt. 20:17-19; Lc. 18:31-34)
32 Mzen Jesus naz nzha xaa naz Jerusalén, nu

nzhaner xaa lo re xaa nzhake tich xaa. Nu md-
edyall re xaa, nu nle doo re xaa xgab. Zee mbe

Jesus re chiibchop xaa mseed lo xaa tub lad, nu
nzhé Jesus nen cho kwaan ded Jesus lo re xaa.
33Jesus nzhé:

—Bin gu kwaane. Ya be naz Jerusalén paro zaa
xaanalo re ngwleyy non, nu lo re maestr, xaa nlu
xtizh Dios; nixa na nak Xaa Mzhin Ngok Myet. Re
Xaa ne yé: “Xaa ne nzhaal yet”. Zee zaa Xxaa na lo

xXaa nanakt xaa sawlazh be.
34Nu xizhno re Xxaa na, nu zaa re xaaya yenn na

kwaan tub le yed, chuk re xaa lo na, nu gut re xaa
na. Per lee mbizh yon, lee na roban stuba.

Chag nu Juan ngunaab tub jabor lo Jesus
(Mt. 20:20-28)

35 Chag rop Juan, rop xgann Zebedeo, ngwa rop
wech xaa lo Jesus nu nzhé xaa:
—Maestr, nzhekla nule lu tub jabor kwaan naab

nu lo lu.
36 Zee mkeb Jesus nzhé:

—Guné, nen cho kwaan nzhekla gu le nalo gu.

37Nu nzhé rop xaa:

—Zaa diizh zee zob tub nu lad lilo lu, nu stub nu
zob lad rebes lo lu, leezha nabeyy lu kwaan dub
yalngezh cheen lu.

38Jesus mkeb nzhé lo xaa:

—Nanet gu cho kwaan naab gu. ;Che zye gu ded
gu bid, kwaan merla deed na, nu yet gu kwentaxa
yet na?

39Zee nzhé rop xaa:

—Zye nu.

Jesus nzhé lo xaa:

—WI1j, ded gu bid kwentaxa deed na bid, nu yet
gu, kwentaxa yet na.

40Nyent mod zoob na gulad lilo na nulad rebes
lo na, nel naleet na za kwaan zee. Kwaan zee
kayaa re xaa naklakwent kayaa.

41 Leezha mbin xchii xaa mseed lo Jesus
kwaane, zee nayii xaa ne xaa Juan rop Chag.

42Jesus mrezh re xaa nu nzhé lo re xaa:

—Ne wen gu, re xaa nabeyy yizhyo ne, nabeyy
doo xaa re xaa nzhi lo xaa, nu seeka re xaa non
nabeyy doo xaa re xaa xaa.

43 Per lee lo re gu nagakta sbaa, sinka rebes
gaka. Loka cho xaa nzhekla gak non lo re gu, xaa
zee gak Xmos gu.

44 Nu loka cho xaa nzhekla nabeyy lo re gu, xaa
zee gak xaa le xchiin lo gu.

45Nelnanak Xaa Mzhin Ngok Myet, nu nanzhalt
na zee keere xaa xchinn na, sinka lee na nzhal zee
kee na zhiin lo rese myet, nu yet na zee zii na zyen
doo xaa lo yalgut nu za na yalnaban lo xaa.

Jesus msekwen zaalo Bartimeo
(Mt. 20:29-34; Lc. 18:35-43)

46 Leezha mzhin re xaa yezh Jerico, lee Jesus
nzharoola leen yezh kwaan re xaa mseed lo xaa,
nu re xaa nzha ke tich xaa. Lee tub syeg nzob roo
naz naab gon lo re xaa. Xaa ne le Bartimeo, xgann

Timeo. . ]
47 Leezha mbin syeg lee Jesus, xaa yezh Nazaret

nzhaded zee, zee mzelo xaa ngunii xaa dublegan:
—Jesus, lu nak xaa dii cheen rey David, bles

lextoo lune luna. )
48 Zyen xaa nzhi zee, nzhé lo xaa:

—iSaaw roo lu! ¢Cho bi tant kee lu?
Per mas nkee xaa bi, nzhé xaa:
—Jesus, lu nak xaa dii cheen rey David, bles

lextoo lu ne lu na, ]
49 Zee mlaz Jesus nu nzhé lo re xaa:

—Brezh gu xaa.

Zee mrezh xaa syeg, nu nzhé xaa lo xaa:

—Byakla lu; kabezh xaa lu.

50 Nzholl xchamar xaa mlabi xaa, nu mkee xaa
brink, nzha xaa lo Jesus.

51Zee mnabdizh Jesus lo xaa:

—Guné, nen cho kwaan nzhekla lu le na lo lu.

Lee syeg mkeb lo xaa nzhé:

—Maestr, nzhekla na yani lo na.

52]Jesus nzhé:

—Nzho mod yani zaalo lu, nel dub lextoo lu
ngwii lu lo na, zee gakwen zaalo lu.

Gorzee lee syeg nguni zaalo, nu mreke tich
Jesus.

11

Jesus mzeeb leen yezh Jerusalén
(Mt. 21:1-11; Lc. 19:28-40; Jn. 12:12-19)

1 Gorna nzhazhin re xaa gaxla yezh Jerusalén,
mzhin re xaa chop yezh le Betfagé nu Betania, gax
yi le Olib, zee mxaal Jesus chop xaa mseed lo xaa,

Znu nzhé Jesus lo rop xaa:

—Gwa gu yezh kwaan nzhi delant lo be nee. Nu
gorna zhin gu yezh ba, ne gu lee tub burr yeen
nkadoo, ma nik tub xaa zer zob tich. Xek gu ma
nu yiidno gu ma lo na nee.

3 Chelee nzho cho nabdizh lo gu nu né xaalo gu:
“¢Chozhiin kaxek gu burr ba?”, yé gu lo xaa: “Xaa
Nabeyy nkin ma, nu zeera yiidlaa xaa ma”.

4 Nu gorna nzha rop xaa, ngune xaa lee burr
nkadoo roo pwert roo naz nu gorzee mxek xaa
ma.

5Nu lak xaa nzhi zee mnabdizh lo xaa:

—¢Cho kwaan kale gu baa? ;Chozhiin kaxek gu
burr?

6 Lee rop xaa nzhé kwaan nzhé Jesus lo xaa, nu
mlaa re xaa mbe xaa burr.

7Nu nyaadno xaa burr lo Jesus, nu mzhib xaa
xab xaa tich ma, zee mzob Jesus tich ma.

8 Nu zyen doo xaa mbek xab leen naz nu stub
naz xaa nchoog re ram yag nu mbek xaaya leen
naz.

9Nure xaanzha delant nure xaa nzeke naz tras
snee mbazhe re xaa:

—iChul nak Dios! jGool be lo xaa nze kwaan
yalnabeyy cheen Xaa Nabeyy!

10 jEra xwa leezha nabeyy xaa modxa mnabeyy
David, xey be! wen nak Dios, xaa nzob naz yiba!

11Zee mzeeb Jesus yezh Jerusalén nu mzeeb xaa
lach roo yidoo, nu mwii xaa reta lad. Nel mzhela
yizhyo, zee nya re xaa naz Betania.

Jesus mxobde lo yag ig
(Mt. 21:18-19)

12 Stub mbizh leezha mroo xaa Betania, ngok
nlaan Jesus.

13 Nu zit mlu tub yag ig lo xaa, kwaan nzeb lag
lo, zee ngwa xaa loya, zee ne xaa nen che nzeb xle
loya. Nu gorna mzhin xaa nyent xle loya, nebse
lag nzeb loya, nel nanakt mbee nzaa xle.

14Zee nzhé xaalo yag ig:

—Nik stub welt, nagawtra myet xle lo lu.

Nu mbin re xaa mseed lo xaa see ngunii xaa.

Jesus mtexonn re xaa kato lach roo yidoo
(Mt. 21:12-17; Lc. 19:45-48; Jn. 2:13-22)

15 Gorna mzhin Jesus yezh Jerusalén, mzeeb xaa
lach roo yidoo, nu mzelo xaa mloo xaa re xaa
kato, nu re xaa kazi. Nu mtexche xaa xmes re xaa
kachee demi, nu mtexche xaa yagxil cheen re xaa
kato palom.

16 Nu nik tub xaa nzeno kwaan to, nanlaat xaa
ded xaa lach roo yidoo.

17Nu mzelo xaa mseed xaa re xaa, nu nzhé xaa

lo re xaa:
—NKkeela lo Xkyech Dios nii: “Li na nak yoo

pa wdizhno xaa rese yezh Dios”; per gu mleya
kwenta tub pa nzho wann.

18 Nu gorna mbin re ngwleyy nu re maestr xaa
nlu xtizh Dios, kwaan nzhé Jesus, mzelo re xaa

mkwaan mod nen xomod gut xaa Jesus, nel nzheb
Xaa ne xaa Jesus, nel rese xaa yezh nyula doo mod
nseed xaa, nu mdedyall rese xaa ngwii xaa lo xaa.

19 Per gorna ngulo mzhel yizhyo, Jesis mroo
kwaan re xaa mseed lo xaa Jerusalén.

Leeyagig mbizhla
(Mt. 21:20-22)
20 Garziil, stub mbizh, zee mded re xaalo yag ig,

zee ne xaa axta loxa mbizh. . ]
21 Zee mselazh Pér kwaan ngunii Jesus stub

mbizh, zee nzhé xaa lo Jesus:

—Wii maestr. Lee yag ig kwaan mxobde lu lo,
mbizhla.

22TJesus nzhé:

—Wii gu lo Dios.

23 Wlipa na kwaan nii na lo gu. Loka tub xaa yé
lo yi ne: “Bachii nee nu bla axta leen nistoo”, nu
nagakt chop yek xaa nu tubka ngwii xaa lo Dios,
leeya gak.

24 Kwaanzee nii na lo gu, rese kwaan naab gu lo
Dios, Dios zaaya lo gu, nu nela gu lee gu kayaaya.

25 Nu gorna wdizhno gu Dios, yenlazh gu rese
kwaan mle wechxinn gu lo gu, nu seeka noka Xuz
be, xaa nzob naz leen yiba chee rese jwalt cheen
gu kwaan mle gu.

26 Per chelee gu nayenlazht gu rese kwaan mle
wechxinn gu lo gu, noka Xuz be, xaanzob nazleen
yiba, nacheet re jwalt cheen gu kwaan mle gu.

Cho mzaa yalnabeyy lo Jestis
(Mt. 21:23-27; Lc. 20:1-8)

27Zee mbare Jesus Jerusalén, nu gorna lee Jesus
nzhaze lach roo yidoo, zee ngwa re ngwleyy non
lo xaa, nu re maestr, nu noka re xaa gol lo xaa.

28 Nu mnabdizh xaa lo Jesus nzhé xaa:

—:Cho mzaa diizh le lu re kwaane?, nu ;cho
yalnabeyy nkano lu le lu re kwaane?

29TJesus mkeb nzhé:

—Noka na nabdizh lo re gu. Chelee re gu keb gu
lona, zee nii na lo gu nen cho xaa mzaa diizh le na

re kwaane. ]
30 ¢Cho mxaal Juan xaa mchubnis re myet? ¢Che

Dios mxaal xaa o re myeta? jKeb gu!

31 Nu lee re xaa mzelo mkediizh kwaan re
wechxinn xaa zee nzhé xaa:
—Chelee be yé be lo xaa: “Dios mxaal xaa”, zee

né xaa lo be: “¢Chozhiin nambint gu xtizh xaa?”

32 Chelee be yé be: “Re myet mxaal xaa...”, per
nyent mod yé be shaa —nzhé re xaa.

Nelnzheb xaa ne xaa re myet, nel ngune re myet
leeJuan nak tub xaa mzaa kwent kwaan nzhé Dios

loleexaa. )
33Zee nzhé xaalo Jesus:

—Nanet nu cho xaa mxaal Juan.
Zee nzhé Jesus lo xaa:
—Nixa na naniit lo gu cho xaa mzaa diizh nle na
re kwaane.
12

Kwent cheen xaa nawent kanachii yag ub
(Mt. 21:33-46; Lc. 20:9-19)
1 Nu zee mzelo Jestus ngunii lo re xaa duzna

kwent nabix. Nunzhé xaa: )
—Na za tub kwent cheen tub xaabyi kwaan mx-

een yag ub dubse xleyo. Nu msaaw xaa dub welta

kwaan ke. Nu mdexkwaa xaa tub pa sii xaa ub,
nu mdexkwaa xaa tub yoo naro doo pa luu dubse
xleyo xaalo xaa. Nu mzaa xaaya kompani lo stub
xaa zee nachii xaaya, nu mroo xaa nzha xaa zit.

2Mzhin mbizh top xaa ub, zee mxaal xaa xXmos
xaanzhaloxaakanachiixkagub xaa, zeelerol xaa
re ub kwaan top xaa ba.

3 Per lee re xaa kanachii xkag ub xaa mzen
Xmos Xaa nu mzaaya yenn xaa, nu nik tub kwaan
namzaat xaa lo xaa, mtexonn xaa xaa nya xaa.

4Zee lee xaa nak cheen leyo mbare mxaal stub
xmos. Per lee re xaa kanachiiya mlee xaa yek xaa,
nu mlo re xaa xkalnto xaa, mxizhno re xaa xaa.

> Nu mbare xaa mxaal xaa stub xmos xaa. Nure
xaa mbit re xaa ne. Per zeesi mxaal xaa zyen doo

Xaa ngwa, tub naz xaa mseweey xaa nu stub naz
xXaa mbit xaa.

6’Nyentra cho mlake lo xaa, techosa tub xgann
xXaa, xaa tant nkedoola xaa. Per gwluzhtlaka
mxaal xaa xgann xaa. Nu mle xaa xgab, nzhé xaa:
“Xgaan na si, gon re xaa xtizh”.

7Per lee re xaa kanachii xkag ub xaa, nzhé xaa
lo re wechxinn xaa: “Xaa ne yizo dubse kwaane
gorna yet bixwanna. Te gu, gut be xaa ne, zee lake
reseya lo be, zee gaka xcheen be.”

8 Zee mzen re xaa xaa nu mbit re xaa xaa nu
mlebi re xaa xaa tub lad pa nanzhaant xaa.

9Lee Jesus mnabdizh lo re xaa nzhé:

—:Xomod nle gu xgab? ¢Cho kwaan le xaa nak
bixwann leyo pa kanachii stub xaa xkyag ub xaa?
Telisa ya xaa, nu gut xaa re xaa kanachiiya, nu zaa
xXaaya lo stub naz xaa zee nachii xaaya.

107;Che zer lab gu Xkyech Dios? Leeya nzhé:

Lee ke kwaan mlebi re xaa nza yoo tub lad,

leeya gak tub ke mas kwaan chul doo zob xaa naz
skin yoo.

11Lee Dios, Xaa Nabeyy be mle kwaane;

nu ndedyall doo be ne beya. [Sal. 118:22-23]

12 Zee nkwaan re xaa ba mod zen xaa Jesus nel
mzeen re xaa lee kwent nabix kwaan ngunii Jesus

nlu nen xomod nle xaa. Per nzheb re xaa ne re
myet, zee mlaa re xaa Jesds nu nya re xaa.

Yalnabdizh che nkin kix xaa demi lo César
(Mt. 22:15-22; Lc. 20:20-26)

13 Nu zee mxaal xaa lak xaa fariseo nu lak xaa
Herod, zee nzhanabdizh lo Jesus, zee ne xomod

gaazh xaa tub kwaan tich xaa.
14 Gorna mzhin xaa lo xaa nu nzhé xaa:
—Maestr, ne nu lee lu nak tub xaa wen doo nu
nali doo, nu nanlet lu xgab re kwaan nii xaa lo lu.

Nali nlu lu xnaz Dios. Guné lo nu: ;che nzhaal kix
nu lo xaa kwaan ntop demi kwaan nya naz Roma
o nanzhaalt kix nuya?

15 Per lee Jesus nela cho xgab nle xaa, zee nzhé
Jesus lo xaa:

—¢Chozhiin nzhekla gu gaazh gu kwaan tich na?
Teno gu tub demi Roma zee wii na loya.

16Zee nzeno xaa tub demi lo Jesus, nu zee mnab-
dizh Jesus lo xaa:

—¢Cho yek nkee loya? ¢Nu cho le nkee loya? —
nzhé Jesus lo xaa.

Zee mkeb re xaa nzhé xaa:

—Cheen César, xaa nabeyy Roma, xaa nabeyy lo
be.

17Zee mkeb Jests nu nzhé xaa lo xaa:

—Mbay. Zaa gu lo César kwaan nak cheen César,
nu bzaa gu lo Dios kwaan nak cheen Dios.

Kwaane nzhé Jesus lo re xaa. Zeesi ndedyall re
xaa mbin xaa kwaan ngunii Jesus lo xaa.

Jesus mlu lee re xaa ngut roban
(Mt. 22:23-33; Lc. 20:27-40)

18 Lee re xaa saduceo nle xgab: “Lee re xaa
ngut nanrobant”. Zee ngwa lak xaa ngunabdizh
lo Jesus nu nzhé xaa:

19 _Maestr, Ches mkee lo Xkyech Dios nzhé:
“Chelee tub xaabyi, xaa mchelya ngut nu nik tub
xXinn Xaa namlaat xaa, zee lee wech xaa nzhaal
chelya kwaan xngwnaa xaa ngut, zee kano xngw-
gélas i(aa mad, zee naluxt dii cheen wech xaa”. [Dt.

20 Tub welt gazh wech xaa. Lee xaa yilotlaka
mchelya, tangut xaa. Nunik tub xinn xaa namlaat
Xaa.

21 Lee stub wech xaa, xaa nzeke tich xaa,
mchelya kwaan lee me, nu noka xaa ne ngut nu
nik tub mad namlaat xaa. Nu seeka ngok xaa yon.

22 Nu yizasa gazh wech xaa mchelya kwaan lee
me nu nik tub xaa namlaat mad. Nu gwluzhtlaka
noka ngwnaa ngut.

23 Chol roban re xaa, ¢xana Xxaa gak xmbyi me,
nel yizasa gazh wech xaa mka me?

24 Zee mKkeb Jesus nu nzhé xaa:

—Lee na niilo gu, jtiranguyo gu! Nanlabeyyt gu
kwaan nkee lo Xkyech Dios. ¢Che nanet gu ngezh

doo Dios nu nzho mod le xaa rese kwaan? )
25 Gorna roban rese xaa nixa re xaabyi nu nixa

ngwnaa nachelyatra xaa sinka gak re xaa kwenta
re mandad cheen Dios, xaa nzho naz leen yiba.

26 Nalniinalo gu, wlirobanre xaangut. ¢Che zer
lab gu Xkyech Chesleezha ngunii Dioslo Chesleen
bal yag kwaan kayek? Zee nzhé Dios lo Ches: “Lee
na nak Dios cheen Abraham, Dios cheen Chak,
Dios cheen Kob”, nzhé xaa. [Ex. 3:6]

27 ipios nanakt Dios cheen re xaa ngut, sinka
Dios nak Dios cheen re xaa mban! {Tira nguyo gu!

Lee wdizh cheen Dios kwaan mas non
(Mt. 22:34-40)
28 Lee tub maestr xaa nlu xtizh Dios mbin lee
Jesus rop xaa saduceo kadildiizh. Nu gorna ngune

xaa lee Jesus wen mkeb lo re xaa, zee ngunabdizh
xaa lo Jesus:

—¢Xana kwaan mkee Ches nak mas kwaan non
lo rese kwaan mnabeyy Dios le be?

29 Lee Jesus mkeb nzhé:

—Lee wdizh mas non kwaan mnabeyy xaa lo
rese nak: “Sawlazh na, xaa Israel, kenzha rese gu,
lee Dios Xaa Nabeyy lo be, tubka nak xaa.

30 Nu nzhaal kela lu Xdios lu kwaan dub lextoo
lu, nu kwaan dub yalnaban cheen lu, nu kwaan
dub yeklu, nu kwaan dub yalngezh cheenlu.” [Dt.
6:4-5] Kwaane nak kwaan mas non lo rese wdizh.

31Nu lee stub kwaan non doo nak: “Nzhaal kela
Iu wechxinn lu kwentaxa nkela lu lu”. [Lv. 19:18]
Nyentra stub wdizh kwaan mas nonra lo ropse

kwaane.

32 Zee lee maestr xaa nlu xtizh Dios, nzhé:

—iWliluya, maestr! jwlilukwaannélu! Lee Dios
Xaa Nabeyy lo be, tubka nak xaa.

33 Nu nzhaal kela lu Xdios lu kwaan dub lextoo
lu, nu kwaan dub yek lu, nu kwaan dub yalngezh
cheenlu, nunzhaal kela lu wechxinn lu kwentaxa
nkela lu lu. Nonra kwaane ke rese ma kwaan

nteed xaa lo Dios, nu rese gon kwaan nzek xaa lo
Dios.

34 Ngune Jesus lee maestr wen mkeb kwaan
yalnzhak doo, zee nzhé Jesus lo xaa:

—Merla nabeyy Dios leen lextoo lu.

Zee rese xaa nzhi baa, nzheb nabdizh stub
kwaan lo Jesus.

¢Cho lo dii nak Xaa Xaal Dios Nabeyy?
(Mt. 22:41-46; Lc. 20:41-44)

35Jesus kaseed re xaa lach roo yidoo, zee ngun-
abdizh xaa lo re xaa:

—¢Chozhiin re maestr, xaa nlu xtizh Dios, mbezh:
“Lee Xaa Xaal Dios Nabeyy nak dii cheen David”?

36 Nel leeka David ngunii kwaan Mbi Naban
cheen Dios nu nzhé xaa:
Dios, Xaa Nabeyy rese kwaan,
nzhé lo Xaa Nabeyy lo na:
“Zobladlilona,
axtaka chezhin narese xaanayiineluzee kichxub

xaalo lu,
nu zee gak xaa mod tub kwaan zhib lu nii lu tich”.
[Sal. 110:1]

37 Leeka David nzhé lee xaa nak: “Xaa Nabeyy lo
na”. ¢Xomod nzho mod yaad xaa dii cheen David
nu leeka David mlole xaa: “Xaa Nabeyylo na”?

Nulee zyen doo myet xaa nzhi nzhon xtizh Jesus
nyakla.

Jesus mzaa kwent xomod nak re xaa nlu xtizh
Dios
(Mt. 23:1-36; Lc. 11:37-54; 20:45-47)
38 Leezha kaseed Jesus re myet, zee nzhé Jesuslo
re xaa:

—Kanap gu gu zee nakadet re maestr xaa nlu
xtizh Dios gu, nel re xaa ne nyula doo gak ler wen
kwaan nzhak ngwleyy, zee kichyek re xaa lo xaa
gorna nii xaa “dix” lo xaa lo xbi.

39 Nu nkwaan re xaa pa non doo zob xaa, pa
nkasa be nseed be xtizh Dios, nu nkwaan xaa tub
pa mas non nzob xaa gorna nyu tub yalni.

40 Nu nkiib xaa li re ngwnaa byud. Nu nzhedi-
zhno xaa Dios xchee doo, zee wii re xaa respet lo
Xaa. jPer Dios ted xaa mas gro doo bid!

Tub byud mzaa gon, kwaan rese demi kwaan
nzhap me
(Lc. 21:1-4)
41 Tub welt nzob Jesus lach roo yidoo, gax paro
ngo xaa gon leen alkansi. Zee mwii Jesus ngo re
xaa gon leen alkansi. Zyen doo xaa rik ngo zyen

demileena.
42Nu mzhin tub ngwnaa byud, me prob doo, nu

mlo me chop rel leen alkansi.

43Zee mrezh Jesus re xaa mseed lo xaa, nu nzhé
xaa:

—WIlipa na kwaan nii na lo gu, mas non gon
kwaana mlo ngwnaa byud ne leen alkansi, ke re
gon kwaan ngo re xaa rik.

44 Nel rese xaa rik mlo gro doo demi leen alka-
nsi, per nebse mlo xaa re kwaan mlake lo xaa. Per
lee ngwnaa prob ne mlo rese demi kwaan nkano
me, kwaan nak kwaan zi me kwaan gaw me.

13

Leeyidoo lux
(Mt. 24:1-2; Lc. 21:5-6)

1 Gorna mroo Jesus lach roo yidoo lee tub xaa
mseed lo Jesus nzhé lo Jesus:

—iYisutisuti, wii maestr! jChul doo nzhak re ke
gro cheen yidoo ne, nu chul doo nzhak re yoo
cheen yidoo ne!

2 Per lee Jesus mkeb nzhé:

—Naro doo yidoo. jPer nik tub ke ne nalaketra
tich sa ke ke, rese kwaane lux!

Cho gor ded re kwaane
(Mt. 24:3-28; Lc. 21:7-24; 17:22-24)
3Zee ngwa Jesus nu mzob xaa yek yi le Olib paro
nyun yidoo lo xaa. Leezha nebse Pér, Chag, Juan,
nu Ndres nzo kwaan Jesus, zee mnabdizh xaa lo
Jesus, nunzhé xaa:

4—Nzheklanunélulonucho gor gakre kwaane.
¢Nuxananseynluulonu, gornaleere kwaane zelo
gak?

5Jesus mkeb lo xaa nu nzhé xaa:

—List gok gu zee nik tub xaa nakadet gu.

6 Nel zyen doo xaa yiid né: “Na nak Crist, Xaa
Mzxaal Dios Nabeyy”. Nu kade xaa zyen doo myet.

7’Per gorna gon gu lee dil nzho nee nunzho naz
baa, nazhebt gu, nel see nzhaal gaka. Per nalet re
kwaane nak kwaan lux yizhyo.

8 Kwaanzee tub yezh dil kwaan stub yezh. Nu
zyen doo pa gun xog nye doo, nu zyen doo pa la
win. Nuleezha gak re kwaane pensanzelore myet
nded bid, mod tub ngwnaa me zan xinn.

9’Per list bzo re gu, nel yilaa xaa gulo re xaa nak
zhiin, nu zaa xaaya yenn gu pa nkasa re be nseed
be xtizh Dios. Nel nak gu xaa na, zee yilaa xaa gu

lo re xaa nabeyy nu lo re rey. Snee nzho mod zaa
gu kwent cheen na lo re xaa.

10 Gorna zer lux yizhyo, lee xtizh Dios nkin rech
rese yezh.

11 Nu gorna kwezh xaa gu, nu yilaa xaa gulo re
xaanakzhiin; nalet gu xgab cho kwaan keb gu, nel

Mbi Naban cheen Dios né lo gu cho kwaan keb gu
gorzee.

12Leeka wech xaa yalaa wech xaa lo yalgut; nu
sbaaka lee xuz xaa zaa xaa xinn xaa; nu gaya gak

xinn xaalo xuz xaanulo xnaaxaa, zee gut xaa xuz
Xaanuxnaaxaa. .
13 Rese xaa nzhi yizhyo yii ne rese gu nel nzaa

gukwent cheen na. Perloka xaaye ded re kwaane
axta gwluzhtlaka, xaa ba le gan yalnaban kwaan
tira.

14°Zee gorna wii gu lee kwaan nakap doo kwib
lo pa nanzhaalt kwiba, zee lee re xaa nzho yizhyo
Judea nzhaal xonn xaa nya naz yi. (Xaa lab
kwaane nzhaal laya yek xaa.)

15 Nu re xaa nzob yek yoo mbizh zee, nayatra

xaa leen li xaa koo xaa xcheen xaa.
16 Nu re xaa nzha naz wen, nabaret xaa top xaa

xab xaa. N
17 Ay, nales doo nzhak re ngwnaa, me nakxiin

nu re ngwnaa me nkee madoo laz mbizh zee.
18 Naab gu lo Dios zee nagakt kwaane mbee

kwaan nla doonal. _
19 Kwaanzee re mbizh zee, gak tub mbizh mas

bidra ded re myet, ke rese bid kwaan mded re xaa
axta leezha mdexkwaa Dios yizhyo axta mbizh
zee, nu nadedtraya stub bes gwluzh.

20 Nu chol Xaa Nabeyy nanglerolt re mbizh zee,
nik tub xaa nangeta axta gwluzh. Per lee xaa

mlerola nel nkela xaa re xaa mleey xaa.

21'Nu mbizh zee chelee tub xaa nii lo gu: “Wii
nee, lee Xaa Mxaal Dios Nabeyy nzo nee”. “Wii
nee, lee Xaa Mxaal Dios Nabeyy nzo baa”, nagont
gu xtizh xaa.

22Yiid re xaa kade; nu re xaa né: “Na nak Xaa
Mxaal Dios Nabeyy”, nu zlak xaa né: “Na nak
xaa nzaa kwent kwaan né Dios lo na”, per nawlit
xaaya. Zyen kwaan gro doo le xaa, nu luu xaa re
nseyn gro doo zee kade xaa re myet, axta re xaa
mleey Dios nzhekla xaa kade xaa, per nyent moda.

23Perlistbzo gu; rese kwaan yilo nguniinalo gu
gorna zeeraka gaka.

Xomod bare Jests
(Mt. 24:29-35,42-44; Lc. 21:25-36)
24’Gorna ngulo nguxoob mbizh ded re xaa bid
gro doo, zee lee mbizh nu mbee nazaatra xni,
25zeeleere mbal gab yiba, nulee re kwaan nzho
naz leen yiba xiz.
26 Zee wii re xaa lo na, Xaa Mzhin Ngok Myet,
yaad naz leen xkaw, kwaan yalngezh cheen na nu

xni cheen na.
27Zee xaal na re mandad cheen na, zee top xaa

re xaa mleey na dubse yizhyo, axta pa mas zit lo
yizhyo nu lo yiba.

28 'Bseed gu lo yag ig, gorna lee re ram cheena
merla koo lag, zee ne gu lee mbee kwaan la neey
mzhin gaxla.

29Kwaanzee gorna ne gu lee re kwaane kayakla,
zee ne gu lee na, Xaa Mzhin Ngok Myet, listla nzo
na roo pwert yal na.

30 Wlipa na nii na lo gu, rese kwaane yilo gak
zeera yet re myet xaa mban re mbizh zee.

31Leeyizhyonuyibaluxperlee xtizh na nadedt.

32'Nik tub xaa nanet pa gor zhin mbizh zee, nixa
re mandad cheen Dios naneta, nixa na xaa nak
mer Xgann Dios nanet na pa gor, nebse Xuz na ne
pa gora.

337Per list bzo gu nu kanap gu gu, nel nanet gu
cho gor zhin mbizh zee.

34Kwaane nak kwenta tub xaa roo ya stub yezh.
Nu gorna mroo xaa nzha xaa mlaa xaa re xmos
xaa kanaplixaa. Numzaaxaa tub zhiinle re xmos
xaa. Nu mlaa xaa tub xaa kanap roo yoo.

35 See list bzo gu, nel nanet gu cho gor bare xaa
nak li yoo. Nzho mod zhin xaa mkaw yizhyo,
o zhin xaa wall yaal, o gorna kozhe gaay, o
nzekaxnila yizhyo.

36Zee napa gorna kazhin xaalo gulee gu naxna.

37Kwaane nak kwaan kanii na lo gu, noka kanii
naya lo rese myet: List bzo re gu.

14

Myaanre xaa gaazh xaa kwaan tich Jesus
(Mt. 26:1-5; Lc. 22:1-2; Jn. 11:45-53)

1 Nzho jwalt chop mbizh la yalni kwaan le
Paskwa, zee selazh re nu, xaa Israel, xomod mloo
Diosre xey nu Egipto, nulo yalni ne nzhaw nu pan
kwaan nanyutlebadur. Zee lee re ngwleyy non nu
re maestr, xaa nlu xtizh Dios, kakwaan xaa mod
zen xaa Jesus xlaan, zee gut xaa xaa.

2Per nzhé re xaa:

—Nalet beya leen yalni, zee nanet re myeta, zee
nanayiit re xaa.

Tub ngwnaa mxo perfum kwaan chul nzebech
yek Jestis
(Mt. 26:6-13; Jn. 12:1-8)
3 Jesus nzo yezh Betania, garli Simon, xaa ngok
ne lo tub yalyizh kwaan nyall cho xaa. Nu kayaw
re xaa, zee lee tub ngwnaa nzhano tub bot dik

kwaan mdexkwaa kwaan ke le alabastro. Nu
nyazhe perfum kwaan chul doo nzebech leena,

kwaan nak cheen yeey le nardo, kwaan non gro

doo demi. Nu mlee me bot dik kwaan nak ke nu
mxo me perfum yek Jesus.

4 Per lee lak re xaa nzo zee nayii xaa, nu nzhé
xaa lo wechxinn xaa:

—¢Chozhiin shaasa mlux ngwnaa ne perfum ba?

> Lee perfum ba non lal le xaa gan kee xaa tub
liin zhiin. Nzho mod ngdooya, zee ngzaa be demi
lo re xaa prob.

Nu mzelo re xaa mgalno xaa ngwnaa ne.
6 Per Jesus nzhé:
—Laa gu me. ¢Chozhiin ngalno gu me? Lee

kwaan mle me lo na nak tub kwaan wen doo.
7Nel lee re xaa prob tubka nzo lo re gu, nunzho

mod le gu wen lo xaa gorna nzhekla gu, per na,
nazot na lo gu tubka.

8 Per ngwnaa ne mle kwaan nzho mod le me,
mlo me perfum ne cho na gorna zeeraka sebyo re
Xaa na.

9Wlipa na nii na lo gu, dub yizhyo pa wdizh xaa
wdizh chul cheen na, zee noka zet xaa ngwnaa ne,
zee selazh xaa me.

Judas mzaa Jesus lo re xaa zee mbit xaa Jesus
(Mt. 26:14-16; Lc. 22:3-6)

10 Judas Iscariote nak tub xaa lo chiibchop xaa
mseed lo Jesus, ngwa lo re ngwleyy non, zee yaan
Xaa zee zaa xaa Jesus lo re xaa.

11 Nu gorna mbin re xaaya, zeesi nyakdoola re
xaa. Nunzhé xaa:

—Kix nu ka lu.

Zee lee Judas mkwaan mod zee zaa xaa Jesus lo
re xaa.

Xchee gwluzhtlaka kwaan ndaw Jesus
(Mt. 26:17-29; Lc. 22:7-23; Jn. 13:21-30; 1 Co.
11:23-26)

12Nu mbizh yilotlaka lo yalni kwaan le Paskwa,
panzhaw nu pan kwaan nanyut lebadur. Nunoka
nzhaw nu mbakxiil kwaan nteed nu, zee nselazh
nu xomod mloo Dios xey nu Egipto. Nu lee re xaa
mseed lo Jesus nzhé lo xaa:

—¢Pa nzhekla lu ya dexkwaa nu kwaan gawx-
chee be lo yalni ne?

13 Zee mxaal Jesus chop xaa mseed lo xaa, nu
nzhé xaa lo xaa:

—Gwa guyezh, nubaane gulo tub xaabyinyano
tub re nis. Reke gu tich xaa.

14 Nu loka pa zeeb xaa, yé gu lo xaa nak li yoo:
“Lee Maestr né: ‘Nzhekla na gaw na kwaan re xaa
mseed lo na xchee kwaan le Paskwa. ¢Panzob yoo
gaw nuleen?’”

15Nu zee luu xaa tub yoo ndok lo gu kwaan nak
stub pis leen yoo ndok, pa nzho rese kwaan. Baa
dexkwaa gu kwaan gaw re be.

16 Nu mroo rop xaa mseed lo Jests. Nu mzhin
xaa yezh. Nu nguzhal xaa re kwaan kwentaxa

nzhé Jesus lo xaa, nu mdexkwaa xaa kwaan gaw
Xaa.

17Nu gorna nzelala yalnakaw, zee mzhin Jesus
kwaan chiibchop xaa mseed lo xaa.

18 Nu gorna kayaw re xaa, Jesus nzhé lo xaa:

—WIlipa kwaan nii na. Lee tub gu, xaa kayaw
kwaan na nee, zaa na lo re xaa nayii ne na.

19 Zee ngok nales lextoo re xaa, nu tubga xaa
tubga xaa mzelo nabdizh lo Jesus:

—¢Che naya?

20 Nu lee Jesus mkeb nzhé:

—Lee xaa nak tub lo chiibchop gu, tub xaa noka
nle bsii pan leen tubka yann kwaan na.

21'Wlipa na nii na lo gu, lee na Xaa Mzhin Ngok
Myet, nzhaal ded doo bid mod nii Xkyech Dios. Per
tira nawent ded xaa zaa na lo re xaa. Mas wen
nzela xaabyi zee nangalt xaa.

22 Nu gorna kayaw re xaa, lee Jesus mzen pan,
nu mzaa xaa dixkix lo Dios, nu mlerol xaaya, nu
mzaa xaaya lo re xaa mseed lo xaa. Nu nzhé xaa:

—Daw guya, kwaane nak xbaal na.

23Nu mzen xaa bas. Numzaa xaa dixkix lo Dios,
nu mzaa xaaya lo re xaa mseed lo xaa, nu ngu re
xaa nis kwaan nzho leen bas.

24Nu lee Jesus nzhé:

—Kwaane nak xren na. Leeya dexkwaa wdizh
kub kwaan laa Dios, nu leeya X0 na zee zyen doo
myet le gan yalnaban kwaan tira.

25Wlipa kwaan nii na lo gu, nalsi nagotra na xis
ub axta mbizh kwaana go na xis ub kwaan kub pa
nabeyy Dios.

Jestis nzhé lo Pér: “Lu yé, nanlabeyyt lu na”
(Mt. 26:30-35; Lc. 22:31-34; Jn. 13:36-38)

26 Gorna ngulo mbill xaa, nu nzha xaa naz yi

kwaan le Olib. ]
27Zee lee Jesus nzhé lo re xaa mseed lo xaa:

—Nalyall lee re gu laa na, nel Xkyech Dios niiya:
“Gut na xaa nkano mbakxiil, zee lee re mbakxiil
rech reta naz”. [Zac. 13:7]

28 Per gwluzh gorna roban na, yilotlaka na zhin
yizhyo Galilea lo re gu.

29 Zee nzhé Pér lo xaa:

—iPer nixa rese xaa laa lu, per na tira nalaat na
lu!

30 Per Jesus nzhé lo xaa:

—WIlipa na nii na lo lu, leeka nalyall, zeeraka
kozhe gaay chop welt, lee lu yé chon welt, nan-
labeyyt lu na.

31Nu lee Pér mas nye mkeb, nu nzhé:

—Per nixa yet na kwaan lu, per tira nayét na:
“Lee na nanlabeyyt lu”.

Nurese xaa nzhé leeka kwaan nzhé Pér.

Jesus mdizhno Dios leen yilo Getsemani
(Mt. 26:36-46; Lc. 22:39-46)
32 Zee mzhin xaa leen tub yilo kwaan le Getse-
mani zee Jesus nzhé lo re xaa mseed lo xaa:
—Z0b gu nee, lee na yawdizhno Dios.
33 Nu mbe xaa Pér, Chag, nu Juan, nu mzelo

lextoo xaa nxonn doo nu nales nzhak.
34Nunzhé xaa:
—Nales doo nzhak lextoo na nal, nel merla yet

na. Lakeka re gu nee, nu tubka zo gu kwaan na.
35Zee lee Jesus mze xep. Nu mkichxub xaa axta
ngol lachuzh xaa lo yo. Nu ngunaab xaa lo Dios,
zee nadedt xaa yalne kwaan nzhaal ded xaa.
36 Nu nzhé xaa:

—ijPa! Rese kwaan nzho mod le lu. Nalaat lu
deed na bid ne, per nagakta kwentaxa nzhekla na,
sinka kwentaxa nzhekla lu. See gaka.

37 Nu zee mbare xaa, pa mlaa xaa yon Xxaa nu
gorna mzhin xaa lo xaa; lee yon xaa naxna. Zee
nzhé xaalo Pér:

—Simon, ¢che naxna lu? ¢Che nik tub gor nayet

lu lo mkaal?
38 Lakeka gu stub welt nu nagaat gu bdizhno gu

Dios, zee nakiilt Maxuu gu. Wlipa na nii na lo gu,
lee xgab cheen gu nzhekla le kwaan nzhekla Dios,
per lee baal cheen gu nayet leya.

39 Nu zee ngwa xaa stub welt nu mdizhno xaa
Dios. Ngunii xaa leeka re kwaan nzhé xaa yilo.

40 Zee mbare xaa paro mlaa xaa yon xaa stub
welt, nu gorna mzhin xaa lo xaa lee yon xaa
naxna, nel nayetra xaa lo mkaal. Nu nanetra xaa
cho kwaan keb xaa lo Jesus.

41 Ngok yon welt ngwawdizhno xaa Dios, nu
gorna mbare xaa paro mlaa xaa yon xaa, zee nzhé
Xaalo yon xaa:

—¢Che seetaka naxna gu? jKenzha gu! Mzhinla
gor zaa xaa nalore xaa mle jwalt, nixa na nak Xaa
Mzhin Ngok Myet.

42 Guxche gu, chaa gu nya be, nel nzela xaa zaa
na lo re xaa nayii ne na.

Mzenre xaa Jests
(Mt. 26:47-56; Lc. 22:47-53; Jn. 18:2-11)

43 Seetaka kanii Jesus lo re xaa mseed lo xaa, lee
Judas, xaa ngok tub xaa lo chiibchop xaa mseed lo
Jesus, mzhin kwaan zyen doo xaa nzeno espad nu
nzeno yag. Re xaa ne nze kwent cheen re ngwleyy

non, nu cheen re maestr, xaa nlu xtizh Dios, nu
kwent cheen re xaa gol.
44Ngulola mzaa Judas nseyn lore xaa, nzhé xaa:

—Loka xana xaa gaw na bit tagarlo, xaa zeeya;
zen gu Xaa, nu wee gu xaa.

45 Gorna mzhin Judas, nu mbii xaa lo Jesus nu

nzhé xaalo xaa:
—Maestr. ) ]
Nu ndaw xaa bit tagarlo Jesus.

46 Zee mzen re xaa Jesls nu mbe xaa xaa.

47 Per tub xaa nzo kwaan Jesus, mloo espad nu
mchoog nzha xmos ngwleyy non doo.

48 Jesus nzhé lo re myet:

—¢Chozhiin nze gu kwaan spad nu kwaan yag
zen gu na kwenta tub wann?

49 Zyen doo mbizh mzo na lo re gu, mseed na
re myet lach roo yidoo. Nu nik tub welt namzent
gu na. Per kwaane kayak kwentaxa nzaa Xkyech

Dios kwent. ]
50 Zee lee re xaa mseed lo Jesus mrexonn nu

mlaa xaa techo Jesus.
51 Per tub xaa mad nzhake tich Jesus, nak xaa
tublaka ler, nu mzen re xaa xaa.
52 Per lee xaa ne mlaa ler nak, nu cheey xaa
mrexonn.
Ngwleyy non doo naab kwent lo Jestis
(Mt. 26:57-68; Lc. 22:54-55, 63-71; Jn. 18:12-14,
19-24)
53Zee mbe xaa Jesus lo ngwleyy non doo, nu zee
mdop re ngwleyy non nu re xaa gol nu re maestr

xaa nlu xtizh Dios. _
54 Per lee Pér zit zit nzhake tich re xaa, mzeeb

xaa lach jwer li ngwleyy non doo. Nu mzo xaa
kwaan re polisi, xaa kazhe lo bal.

5 Nu lee re ngwleyy non, nu re xaa nak zhiin
kakwaan xaa tub mod ne xomod gaazh xaa tub
kwaan tich Jesus zee gut xaa xaa, per nanguzhalt

mod lo re xaa. _ ]
56 Nu zyen doo xaa ngaazh kwaan tich Jesus per
duzna nkade re xaa, nu xa kwaan nii tub xaa nii

stub xaa. _ ]
57 Nu lak xaa nguxso mgaazh kwaan tich Jesus

per nkade xaa nu nzhé xaa:

58 —Mbin nu lee lu nzhé: “Na lux yidoo ne
kwaan mdexkwaa yaare myet, nu chonaka mbizh
dexkwaa naya stuba, kwaan nadexkwaat yaa re
myet”.

59 Per nixa shaa mbezh xaa per nalalt nii re xaa.

60 Nu zee lee ngwleyy non doo mzoli lo re xaa,
nu mnabdizh lo Jesus nu nzhé:

—¢Chozhiin nik tub kwaan namkebt lu? ;Cho

kwaan komba nii re xaa lo lu?
61 Per lee Jesus nik tub kwaan namkebt lo ng-

wleyy non doo. Zee lee ngwleyy non doo mbare
mnabdizh lo Jesus, nu nzhé xaa:

—¢Chelunak Crist, Xaa Mxaal Dios Nabeyy? ¢Che
lu nak mer Xgann Dios?

62Jesus mkeb nzhé:

—Naya. Nu wii gu lee na, Xaa Mzhin Ngok Myet,
zob lad li lo Dios, xaa nzho mod nle rese kwaan.
Nu wii gu, lee na yal leen xkaw naz yiba stub welt.

63Nu zee lee ngwleyy non doo mchaz leeka xab,

nu nzhé xaa: )
—iNankintra be stub testig!

64 _nzhé xaa—. jNgulola mbin gu ngunii xaa
kwenta Dios! ¢Xomod nle gu xgab lo kwaane?

Zee rese xaa nzhé:
—iNzhaal yet xaa!

65Numzelolak xaa mchukloxaa, nu msaaw xaa
garlo xaa nu mdin xaa xaa. Nu nzhé xaa lo xaa:

—iNé, cho xaa mkee yek lu!

Nu lee re polisi mzaa golp garlo xaa.

Nzhé Pér: “Nanlabeyyt na Jesus”
(Mt. 26:69-75; Lc. 22:56-62; Jn. 18:15-18, 25-29)

66 Nu lee Pér mzob lach jwer garli ngwleyy non
doo, zee mzhin tub ngwnaa mad, me nkee zhiin lo
ngwleyy non doo.

67Nu gorna ngune me lee Pér kazhe lo bal, zheta
mwii me lo Pér, nu nzhé me:

—Noka lu mze kwaan Jesus, xaa yezh le Nazaret.

68 Pér nzhé:

—Nanlabeyyt na Jesus, nixa nanet na cho kwaan
né lu.

Nu gorzee mroo xaa paro nze bal, nu mya xaa
roo korredor, zee lee gaay mbazhe tub roo.

69 Zee mwii me lo xaa stub welt, nu nzhé me lo
re xaa nzhi zee:

—Me nee nak tub me nzho lo re me.

70 Per lee Pér mkeb nu nzhé stub welt:

—Nanlabeyyt na xaa.

Nu gwluzh xep lee re xaa nzhi zee nzhé lo Pér
stub welt:

—WI1i nuya. Lu nak tub xaa nzho lo xaa, nel lu
nak tub xaa yizhyo Galilea.

71Zee lee Pér mzelo mde, nu mzet Dios nu nzhé
lo re xaa:

—iwlipa na, nanlabeyyt na xaabyi ba! {Nu nanet
na cho kwaan mbezh gulo na!

72 Nu gorzee lee gaay mbazhe rop welt. Zeera
lee Pér mselazh kwaana nzhé Jesus lo Pér yilo:
“Zeeraka kozhe gaay chop welt lee lu yé chon welt

nanlabeyyt na”. Nu gorna mselazh xaa kwaane,
mzelo xaa mbinn xaa.

15

Mbe xaa Jesus lo Pilat
(Mt. 27:1-2, 11-14; Lc. 23:1-5; Jn. 18:28-38)

1 Garziil doo mkasa re ngwleyy non, nu re xaa
gol, nu re maestr xaa nlu xtizh Dios, nu re xaa nak
zhiinlore nu. Rese xaane myaan zee zaa xaa Jesus
lo Pilat, xaa nabeyy zee. Nu gwluzh zeera mkado
xaa Jesus nu mbe xaa Jesus lo Pilat.

2Pilat mnabdizh lo xaa nu nzhé:

—¢Che lu nak Rey cheen re xaa Israel?

Zee Jesus mkeb nzhé:

—Sbaa naka, kwentaxa nguné luya lo na.

3Nuleere ngwleyy non mzelo mgaazh zyen doo
kwaan tich Jesus.

4Stub weltlee Pilat mbare mnabdizh lo Jesus nu
nzhé:

—¢Chozhiin nik tub kwaan nankebtlu? jwii,lakta
kwaan ngaazh re myet tich lu!

> Per lee Jesus nik tub kwaan namkebt lo xaa.
Zee lee Pilat mdedyall doo mwii lo xaa nu nanetra
xaa cho kwaan le xaa xgab.

Pilat mzaa Jesus yet
(Mt. 27:15-31; Lc. 23:13-25; Jn. 18:38-19:16)
6Rese liin leezha nla yalnine, Pilat nsela tub xaa
nzho lozhyib, loka xaa yé re xaa yezh sela xaa.
7Nu tub xaa le Barrabas nzho lozhyib, xaa nzho
tubka kwaan lak xaa mbit myet, leezha mdil xaa
kwaan re xaa Roma.

8 Nu zee ngwa re myet lo Pilat, nu mzelo xaa
ngunaab xaa lo Pilat, zee sela xaa tub xaa kwen-

taxa nle xaa rese liin. )
9Nu lee Pilat mkeb nzhé:

—:Che nzhekla gu sela na Jesus, Rey cheen gu,
xaa Israel?

10 Snee nzhé Pilat nel nela xaa lee re ngwleyy
non nangulat reke zyen doo myet tich Jesus zee
ngulaa re ngwleyy non Jesus lo Pilat.

11 Per lee re ngwleyy non nzhéya, zee yé re xaa

lo Pilat sela xaa Barrabas.
12 Zee Pilat mnabdizh nzhé:

—Guné gu, nen cho kwaan nzhekla gu le na
kwaan xaa ne, xaa mbezh re xaa nak Rey cheen
gu.

13Nu lee re xaa nzhé dublegan:

—iKee xaa lo krus!

14 Per lee Pilat nzhé lo re xaa:

—¢Cho kwaan nawent mle xaa ne?

Per lee re xaa mbare nzhé stub welt:

—iKee xaa lo krus!

15Zee lee Pilat nzhekla kwi wen kwaan re myet,
zee msela xaa Barrabas, nu mnabeyy xaa xsoldad
xaa zee mdin xaa Jesus nu kee xaa xaa lo krus.

16 Nu zee lee re soldad mbe Jesus lo lach jwer pa
nzho Pilat, nu mrezh xaa rese soldad.

17 Nu mlo xaa tub ler naxne yenn xaa, kwenta
kwaan nzhak rey. Nu mzob xaa tub koron yek

xaa kwenta cheen rey, per kwaan yich mdexkwaa
xXaaya.

18 Nu mzelo re xaa mbazhe nu nzhé re xaa:
—iXwa doo Rey cheen re xaa Israel!

19 Nu mzaa golp xaa yek xaa kwaan yag nu
mchuk xaa lo xaa, nu mkichxub re xaa lo xaa
modxa mkichxub re xaa lo rey.

20 Nu gorna ngulo mzhitno re xaa xaa, zee mloo
xaa ler naxne yenn xaa, nu msegak xaa xaa leeka
xab xaa. Nu mloo xaa xaa, mbe xaa xaa, kee xaa
xaa lo krus.

Mkee xaa Jesus lo krus
(Mt. 27:32-44; Lc. 23:26-43; Jn. 19:17-27)

21 Tub xaa yezh Cirene le Simén, xuz Jant nu
Rufo, nyaad ngwa wen. Nu gorna nyaad ded xaa,
zee mnabeyy soldad xaa zee wee xaa xKkrus Jesus.

22Nu mbe re xaa Jesus tub pa le Gdélgota. (Wdizh
ne nii: “Zhit Yek Xaa”.)

23 Nu mzaa xaa xis ub kwaan nzho mirra leen
ngu xaa, per nangut Jesus kwaan ba.

24 Nu zee mkee re soldad xaa lo krus. Nu mloo
re xaa swert nen cho xaa le gan xab xaa, zee nen

cho kwaan yizo kad tub xaa.

25 Gorna mkee xaa Jesus lo krus nak las nueve
garziil.

261 eeletr kwaana mkee xaa yek xkrus xaa nzhé:

“REY CHEEN RE XAA ISRAEL".
27 Nu xsaww chop wann mkee xaa xaa, tub

wann lad li nu stub xaa lad rebes. _
28 Nu sbaa ngok zee mbarlo Xkyech Dios

kwaana nzhé: “Lee xaa ne ngu kwent lo re wann”.

29Nu lee re xaa nded zee mxizhno xaa nu mbib
xaa yek xaa lo xaa, nu nzhé re xaa lo xaa:

—Lu nzhekla lux yidoo cheen Dios, nu nzhé lu
chonaka mbizh za luya stuba.

30 Chol tant xwa lu, nalaat lu lux Iu, leeka lu sela
lulo krus.

31 Nu noka re ngwleyy non nu re maestr, xaa
nlu xtizh Dios, mxizhno xaa xaa nu mbezh xaa lo
wechxinn xaa:

—Nanlaat xaa nget stub xaa, per chozhiin nyent
mod sela xaa leeka lee xaa lo krus.

32Noka mbezh re xaa:

—Né lu lee lu nak Xaa Mxaal Dios Nabeyy lo re
nu. Nal leeka lu sela lu lo krus, zee ne nu lee lu
nkano yalnabeyy cheen Dios zee wii re nu lo lu.

Nu axtarop wann, xaa nkee xkwes xaa mxizhno
Xaa xXaa.

Ngut Jesus
(Mt. 27:45-56; Lc. 23:44-49; Jn. 19:28-30)

33 Nu gorna ngok rol mbizh, dubse yizhyo mla
yalnakaw, nu gorna ngulo mded chon gor,

34]ee Jesus mbazhe nye nzhé:

—Eloi, Eloi, ¢lama sabaktani? (Wdizh ne nii:
“Xdios na, Xdios na, ¢chozhiin mlaa lu na?”)

35Nu lee lak xaa nzo zee, mbin ngunii xaa, zee
nzhé xaalo re xaa:

—Bkenzha gu. Lee xaa kabezh Li, xaa mzaa
kwent kwaan nzhé Dios lo lee xaa yilo.

36 Zee lee tub xaa mrexonn nzhale bsii xiil
kwaan xis ub kwaan nala nu nzhazaa xaaya go
Jesus. Per lee stub xaa nzhé lo xaa:

—Laa, nazaat luya go xaa, zee ne be nen che
zyiid Li la xaa lo krus.

37Per Jesus gorzee mbazhe dub gan, ta ngut xaa.

38 Zee lee ler kwaan nyaaw roo Pa Nambey Doo
leen yidoo, mzelo mraz axta yek nu axta xan, nu
ngoka chop lee.

39 Nu lee tub xaa nabeyy lo tub gayoo soldad,
xaanzonaz delantloJesus, ngune xaa xomod ngut
Jesus nu nzhé xaa:

—Wlipa, xaa ne ngok Xgann Dios.

40 Nu noka zit nzhi lak ngwnaa ngwii. Lo re me
nzo Mari me yezh Magdala, nu Mari xnaa Chag
yeen nu Che, nu Salomé.

41 Re ngwnaa ne mreke tich Jesus, nu mle re me
yudar xaa gorna mkanze xaa yizhyo le Galilea.
Nu zyen doo ngwnaa Galilea mreke tich Jesus naz
Jerusalén nu noka re me nzo zee.

Mkaach xaa Jests
(Mt. 27:57-61; Lc. 23:50-56; Jn. 19:38-42)
42 Zhe kwaan mbit xaa Jesus nak tub mbizh
kwaan ndexkwaa re nu kwaan gaw nu zhe sab,

zhe kwaan nzholl re nu lo Dios.
43 Leezha mzhel yizhyo tub xaa le Che kwaan

dub lextoo xaa mzeeb xaa pa nzo Pilat. Xaa ne
nak tubxaayezhle Arimatea, nunokanak xaa tub
xaa nabeyy lo re sawlazh nu, nu noka nkambaz
xaa mbizh nabeyy Dios. Nu ngwa xaa lo Pilat xaa
nabeyy zee, nu ngunaab xaa xkwerp Jesus.

44 Mdedyall Pilat gorna mbin xaa lee Jesus ngu-
lola ngut. Zee mrezh xaa tub xaa nabeyy lo tub
gayoo soldad, zee mnabdizh xaa lo xaa, nu nzhé
Xaa:

—¢Che ngulola ngut Jesus?

45 Nu lee xaa nabeyy lo tub gayoo soldad nzhé:

—Ngutla xaa.

Zee mzaa Pilat diizh wee Che xkwerp Jesus.

46 Zee lee Che mzi tub ler kwaan wen, nu mla
xaa xkwerp Jesus, zee mchaal xaaya ler, nu mlo

xaaya leen tub baa kwaan mdeen xaa cho ke, nu

msaaw xaa tub ke naro doo roo baa.
47 Mari me yezh Magdala nu Mari xnaa Che,

mwii me pa mlo xaa Jesus.

16
Jesus mroban
(Mt. 28:1-10; Lc. 24:1-12; Jn. 20:1-10)

1Leezha ngulo mded zhe sab, zhe kwaan nzholl
re nu lo Dios, Mari me yezh Magdala, nu Salomé,
nu Mari xnaa Chag, mzi me perfum kwaan chul
nzebech, zee yilo meya xkwerp Jesus.

2Nu pensa mlen mbizh, nzha re me roo baa zhe
dming, pa mlo xaa Jesus.

3Zee nzhé me lo wechxinn me:

—¢Cho xaa kiib ke kwaan nyaaw roo baa gorna
zhin be?

4 Zee mwii yon me, lee ke ndok doo kwaan
msaaw xaa roo baa, nazobtraya roo baa.

> Nu gorna mzeeb me leen baa, mlu tub xaa
mad nzob lad li lo me, xaa nak tub ler rus ler noll,
kwaan nla axta nii xaa. Nu mzheb doo yon me.

6 Nu lee xaa mad nzhé lo yon me:

—Nazhebt gu. Gu kakwaan Jesus xaa Nazaret,
xaa mkee re xaa lo krus. iMrobanla xaa! jNyentla
xaa nee! Wii gu pa mzhib xaa xaa.

7 Zyaa gu nu guzh guya lo Pér nu lo re stub
naz xaa mseed lo xaa. Yé gu lo re xaa: “Yilo xaa
ya yizhyo Galilea lo re gu. Baa wii gu lo xaa,
kwentaxa né xaa lo gu”.

8 Zee lee yon ngwnaa mrexonn mroo leen baa,
nu nebse nxiz me lo yalnacheb. Nu nik tub lo
nanzhét meya, nel mzheb me.

Jestis mlu lo Mari, me yezh Magdala nu lo chop
xaa
(Jn. 20:11-18; Lc. 24:13-35)
9 Gwluzh leezha ngulo mroban Jesus mkaxni
yizhyo zhe dming, yilotlaka lo Mari, me yezh
Magdala, mlu xaa, me mloo xaa tub gazh mbi mal

lextoo.
10Nu gorna mbare me nya me, nu nzhé meya lo

re xaa mze kwaan Jesus. Per lee re xaa mze kwaan
Jesus nxonn doo lextoo xaa nu nzhonn xaa.

11 Gorna nzhé me: “Mban Jesus, ngune na lo
xXaa”, per lee re xaa nzak nawlit meya.

12Ngulo mded kwaane, Jestis myun stub mod lo
chop xaa nzha naz wen.

13 Zee lee rop xaa ne mbare Jerusalén nu nzhé
xaaya lo re xaa mze kwaan Jesus, per nixa xtizh
rop xaa ne namlet xaa krer.

Kwaan mlaa Jesus le re xaa mseed lo xaa

(Mt. 28:16-20; Lc. 24:36-49; Jn. 20:19-23)
14Mas gwluzh mlu xaa lo re chiibtub xaa mseed
loxaa. Mgalno xaare xaaleezha kayaw re xaa, nel

seetaka nzhak ned lextoo xaa nu nanlet xaa krer
leezha nzhé xaa lo xaa, lee xaa roban.

15Nu nzhé Jesuslo re xaa:

—Gwa gu dubse yizhyo, nu zaa gu kwent cheen
wdizh chul cheen nalo rese myet.

16 Loka xana xaa mkayaa wdizh chul cheen
na, zee chubnis gu xaa, zee le xaa gan yalnaban
kwaan tira. Per lee xaa nakayaat wdizh chul
cheen na, Dios xaal xaa lo ki.

17 Re kwaane le re xaa mkayaa wdizh chul
cheen na: kwaan yalnabeyy cheen na koo xaa

zyen mbi mal lextoo re myet, nu wdizh xaa stub
naz diizh,

18 nzho mod zen xaa mball kwaan yaa xaa, nu
chelee xaa go xaa kwaan nzho kwaan leen nyent
cho gak xaa, nu zhib xaa yaa xaa yek re xaa ne
nzak, zee lee re xaa ne nzak yakwen.

Jestis nguxoob leen yiba
(Lc. 24:50-53; Hch. 1:6-11)
19Nu ngulo ngunii Jesus lo re xaa, Dios mtexoob
Jesus, Xaa Nabeyy be, naz leen yiba, nu mzob xaa

xaa lad lilo xaa. ]
20 Nu lee re xaa kwaan mze kwaan Jesus mzelo

mroo mzaa kwent cheen wdizh chul cheen Jesus
kwaan nyalno yalnaban rete pa. Nu lee Xaa
Nabeyy nle yudar re xaa. Nu nlu Xaa Nabeyy lee
xtizh Dios nak kwaan wli, nu nle xaa zyen doo
kwaan gro kwaan nagarlot le re myet, zee ne re
xXaa lee kwaan ngunii xaa nak xtizh Dios.

iSbaa gaka!

